
МУҚАРРАРОТИ АСОСӢ 

Тоҷикистон – кишвари худкомае мебошад, ки аз соли 1992 ба ин ҷониб таҳти султаи 

сиёсии Президент Эмомалӣ Раҳмон ва ҳомиёнаш қарор дорад. Конститутсия системаи 

сиёсии бисёрҳизбиро пешбинӣ мекунад, аммо ҳукумат таърихан ба гуногунандешии 

сиёсӣ монеа эҷод кардааст. Тағйиру иловаҳои конститутсионӣ, ки дар раъйпурсии 

миллии соли 2016 ба тасвиб расиданд, ҳизбҳои сиёсии вобаста ба динро ғайриқонунӣ 

эълон намуда ва маҳдудиятҳои мӯҳлати президентиро барои «пешвои миллат», ки ин 

унвонро танҳо президенти амалкунанда гирифтааст, бекор карданд. Ин ба Президент 

Раҳмон имкон дод, ки ҳукмронии худро боз ҳам мустаҳкам кунад. Рустами Эмомалӣ, 

шаҳрдори 33-солаи пойтахти ҷумҳурӣ ва писари калонии Президент Раҳмон, дар моҳи 

апрели соли 2020 ба мақоми раиси Маҷлиси Миллӣ (палатаи болоии парлумон) 

таъйин гардид ва ба ин тартиб дар навбати баъдӣ барои ишғоли курсии сарвари 

давлат қарор гирифт. Интихоботи парлумонӣ дар моҳи марти соли 2020 ва 

интихоботи президентӣ дар моҳи октябри соли 2020 на озод ва на одилона гузаштанд.    

Масъулият оид ба иҷрои вазифаҳои ҳифзи ҳуқуқи шаҳрвандӣ ба зиммаи Вазорати 

корҳои дохилӣ, Агентии назорати маводи нашъаовар, Агентии назорати давлатии 

молиявӣ ва мубориза бо коррупсия (Агентии мубориза бо коррупсия), Кумитаи 

давлатии амнияти миллӣ (КДАМ), Кумитаи давлатии андоз ва Хадамоти гумрук 

гузошта шудааст. Вазорати корҳои дохилӣ асосан барои нигоҳдории тартиботи 

ҷамъиятӣ масъул аст ва милитсияро идора мекунад. Агентии назорати маводи 

нашъаовар, Агентии мубориза бо коррупсия ва Кумитаи давлатии андоз дар таҳқиқи 

ҷиноятҳои мушаххас салоҳият доранд ва ба президент ҳисобот медиҳанд. Кумитаи 

давлатии амнияти миллӣ ба ҷамъоварии иттилооти истихборотӣ масъул мебошад, 

хадамоти марзбониро назорат мекунад ва парвандаҳои марбут ба фаъолияти 

ифротгароии сиёсӣ ва ё динӣ, хариду фурӯши одамон ва инчунин парвандаҳои ҳассоси 

сиёсиро таҳқиқ мекунад. Ҳамаи мақомоти ҳифзи ҳуқуқ ва Хадамоти гумрук 

мустақиман ба Президент итоат мекунанд. Масъулиятҳои ниҳодҳои давлатии мазкур 

ба таври қобили мулоҳизае ҳампӯшонӣ доранд ва мақомоти ҳифзи ҳуқуқ 

фаъолияташонро бо КДАМ ҳамоҳанг месозанд. Ниҳодҳои давлатии шаҳрвандӣ танҳо 

қисман назорати муассирро аз болои сохторҳои қудратӣ нигоҳ медоранд. Хабарҳои 



қобили эътимод дар бораи он, ки кормандони сохторҳои қудратӣ ба суистифодаҳои 

зиёд даст задаанд, расидаанд.     

Аз манбаъҳои мӯътамад гузоришҳо дар бораи нақзи ҳуқуқи башар омада мерасад, ки 

мушкилоти ҷиддиро ба бор меорад, алалхусус дар мавриди: нопадидшавии 

хушунатомез бо супориши ҳукумат; шиканҷа ва муносибати бераҳмона нисбати 

боздоштшудагон аз ҷониби сохторҳои қудратӣ; шароити сахт ва ба ҳаёт таҳдидкунанда 

дар ҳабсхонаҳо; ҳабс ва боздошти худсарона; маҳбусони сиёсӣ; интиқомҳои дорои 

ангезаи сиёсӣ бар зидди шахсони алоҳида дар кишвари дигар, аз ҷумла одамрабоӣ ё 

зӯроварӣ; мушкилоти ҷиддии мустақилияти ҳокимияти судӣ; дахолати худсарона ё 

ғайриқонунӣ ба ҳаёти шахсӣ; бо иттиҳоми он, ки шахсе ҷиноят содир кардааст ҷазо 

додани аъзоёни оилаи ў; маҳдудиятҳои шадиди озодии баён ва ВАО, аз ҷумла 

зӯроварӣ ё таҳдиди зӯроварӣ нисбати рӯзноманигорон, сензура ва вуҷуд доштани 

қонунҳое, ки мутобиқи онҳо барои тӯҳматзанӣ ҷавобгарии ҷиноятӣ пешбинӣ шудааст; 

маҳдудиятҳои ҷиддӣ дар озодии интернет; дахолати зиёд ба озодии ҷамъомадҳои 

осоишта ва озодии иттиҳодияҳо, ба хусус вуҷуд доштани қонунҳои аз ҳад зиёд 

маҳдудкунанда оид ба таъсис, маблағгузорӣ ва фаъолияти созмонҳои ғайридавлатӣ ва 

ҷомеаи шаҳрвандӣ; махдудиятхои махсусан сахт дар озодии дин; маҳдудиятҳои 

назаррас дар озодии тағйири макон; нотавонии шаҳрвандон дар тағйири 

мусолиматомези ҳукумат аз тариқи интихоботи озоду одилона; маҳдудиятҳои ҷиддӣ 

ва беасос барои мушорикати сиёсӣ; фасоди ҷиддӣ дар ҳукумат; маҳдудият ва фишори 

ҷиддии ҳукумат ба созмонҳои маҳаллӣ ва байналмилалии ҳуқуқи башар; набудани 

таҳқиқ ва посухгўӣ дар мавриди зӯроварии гендерӣ; ҷиноятҳои марбут ба зӯроварӣ ё 

таҳдиди зӯроварӣ нисбат ба лесбиянҳо, гейҳо, бисексуалҳо, трансгендерҳо, 

ҳомосексуалистҳо ва интерсексҳо; ва инчунин меҳнати маҷбурӣ. 

Мавридҳои ба ҷавобгарӣ кашидани маъмурони давлатӣ барои нақзи ҳуқуқи инсон ва 

фасодкорӣ хеле кам ба иттифоқ меафтоданд. Суйистифодаҳои кормандони сохторҳои 

қудратӣ ва дигар ниҳодҳои ҳукуматӣ аксаран беҷазо мемонданд.              

Қисми 1. Эҳтиром ба дахлнопазирии шахс  

a. Худсарона маҳрум кардан аз ҳаёт ва дигар кушторҳои ғайриқонунӣ ё 

ангезаи сиёсӣ дошта  

Дар давоми сол якчанд гузоришҳо дар бораи кушторҳои худсарона ва ғайриқонунӣ аз 

ҷониби сохторҳои ҳукуматӣ ва кормандони онҳо омада расиданд. 

Муҳриддин Гадозода рӯзи 10 апрел дар шӯъбаи корҳои дохилии ноҳияи Ваҳдат 

даргузашт. Дар изҳороти расмии Вазорати корҳои дохилӣ омадааст, ки Гадозода аз 



тирезаи ошёнаи сеюм ҷаҳида ва ба беморхонаи маҳаллӣ интиқол дода шудааст ва ӯ 

бар асари захмҳои бардоштааш ҷон додааст. Наздикони Гадозода ин фарзияро рад 

мекунанд. Онҳо гуфтанд, ки Гадозода ба шӯъбаи корҳои дохилӣ даъват карда шуд ва 

худи ҳамон рӯз ҷасади ўро ба хонаводааш супурданд. Онҳо иддао доштанд, ки дар 

бадани ӯ осоре аз шикаста шудани устухонҳо мушоҳида нашудааст, вале пайҳои 

шиканҷа баръало ошкор буд. Вазорати корҳои дохилӣ ба иддаои хонаводаи Гадозода 

вокуниш нишон надодааст. 

b. Нопадидшавӣ  

Дар бораи бедарак шудани одамон чандин бор гузориш шудааст. Чунин кирдорҳо аз 

ҷониби сохторҳои давлатӣ ё бо супориши онҳо анҷом дода шудаанд. Ҳукумат дар 

посух ба хулосаҳои муқаддамотии Гурӯҳи кории СММ оид ба нопадидшавии 

хушунатомез ва ғайриихтиёрӣ, ки соли 2019 ба Тоҷикистон сафар карда, санҷиши 

умумӣ анҷом додааст, дар соли ҷорӣ ҳеҷ чорае наандешидааст. Пас аз сафар ба 

Тоҷикистон Гурӯҳи корӣ қайд намуд, ки ҳукумати ин кишвар барои рафъи 

қонуншиканиҳо, аз ҷумла, нопадидшавиҳои хушунатомез, ки дар солҳои ҷанги 

шаҳрвандии солҳои 1992-97 ҷой доштанд, «чандон мароқ зоҳир намекунад». Гурўҳи 

корӣ хабарҳоро дар мавриди баъзе аз мухолифони сиёсӣ, ки маҳалли будубошашон 

пас аз иҷборан баргардонидани онҳо ба кишвар то ҳол маълум нест, ба назар гирифт. 

Моҳи январ 16 шаҳрванди Тоҷикистон баъди бозгашт аз Молдова боздошт шуданд. 

Рӯзи 11 январ намояндагони Вазорати корҳои дохилии Молдова изҳор доштанд, ки 

шаҳрвандон ба нақзи қонуни муҳоҷирати Ҷумҳурии Молдова муттаҳам шуда, тасмим 

гирифтаанд, ки ихтиёран ба Тоҷикистон баргарданд. Ин 16 нафарро баъди 

бозгашташон дигар касе надидааст. 

c. Шиканҷа ва дигар муносибат ё ҷазои бераҳмона, ғайриинсонӣ ё 

таҳқиркунандаи шаъну шараф  

Конститутсия истифодаи шиканҷаро манъ кардааст, гарчанде ки ҳукумат дар соли 2012 

ба кодекси ҷиноятӣ тағйирот ворид карда, барои муайян кардани шиканҷа мутобиқи 

қонунҳои байналмилалӣ моддаи алоҳида илова намуд. Тибқи натиҷагириҳои Кумитаи 

ҳуқуқи башари СММ (OHCHR) дар соли 2019, гузоришҳои марбут ба латукӯб, шиканҷа 

ва дигар шаклҳои маҷбуркунӣ ба иқроршавӣ ҳангоми бозпурсӣ нигаронкунанда 

буданд. Ҳарчанд ки ҳукумат барои ба ҷавобгарӣ кашидани ҷинояткорон баъзе чораҳои 

маҳдудро андешид, вале оид ба шиканҷа ва бадрафторӣ бо маҳбусон хабарҳо то ҳанўз 

мерасиданд ва аз суи дигар фарҳанги беҷазоӣ ва фасод боиси заиф гардидани 

тафтишот ва таъқибот мешуд. Дар баъзе ҳолатҳо, судяҳо даъвои айбдоршавандаҳоро 

дар бораи он, ки нисбаташон рафтори бераҳмона дар рафти мурофиаҳои ҳабси 



пешакӣ ё мурофиаҳои судӣ ҷой дошт, рад карданд. Мақомот ба созмонҳои ҳифзи 

ҳуқуқи башар иҷозати дастрасии кофӣ ба иттилоотро надоданд, то онҳо даъвоҳои 

марбут ба шиканҷаро таҳқиқ кунанд.   

Дар тӯли шаш моҳи аввали сол Эътилофи зидди шиканҷа ва беҷазоӣ (ЭЗШ) - гурӯҳи 

созмонҳои маҳаллии ғайридавлатӣ, 14 ҳолати нави муносибати бераҳмонаро сабт кард, 

баъзе ҷабрдидагон дар мавриди шиканҷаи шадиди ҷисмонӣ шикоят карданд. Аз ин 

шикоятҳо 19 ҳолат алайҳи Вазорати корҳои дохилӣ ба қайд гирифта шуд. 

Суди ҳарбии шаҳри Душанбе рӯзи 16 март Вазорати корҳои дохилӣ ва Кумитаи 

давлатии амнияти миллиро муваззаф кард, ки ба хонаводаи Комил Хоҷаназаров, ки 

соли 2017 бар асари шиканҷа аз суи маъмурони ниҳодҳои қудратӣ даст ба худкушӣ 

зада буд, ба маблағи 5 ҳазор сомонӣ (муодил ба 444 доллари ИМА)  ҷуброн пардохт 

кунанд. Хоҷаназаров, ки соли 2017 бо иттиҳоми узвият дар Ҳизби мамнӯи наҳзати 

исломии Тоҷикистон (ҲНИТ) боздошт шуда буд, моҳи августи ҳамон сол бо сабти як 

паёми видеоӣ гуфта буд, ки ҳангоми боздошт ва ҳабси баъдӣ аз сӯи кормандони 

милитсия ва амнияти миллӣ мавриди шиканҷа қарор гирифтааст. Гулмира Ҳотамова, 

ҳамсари Хоҷаназаров, моҳи декабри соли 2020 нисбати Вазорати корҳои дохилӣ ва 

Кумитаи давлатии амнияти миллӣ ба додгоҳ шикоят бурда, ба маблағи 280 ҳазор 

сомонӣ (24 889 доллари ИМА) ҷуброн талаб кардааст. ЭЗШ изҳор дошт, ки маблағи 

ҷубронпулие, ки додгоҳи ҳарбӣ таъин кардааст, ночиз аст ва ба зарари ба оилаи 

Хоҷаназаров расонидашуда мувофиқат намекунад. 

Имомалӣ Идибегов, муҳоҷири корӣ, ки дар солҳои 2015-17 дар Русия зиндагӣ мекард, 

рӯзи 6 апрел аз тариқи шабакаҳои иҷтимоӣ ваъдаи ҳамбастагӣ бо ДИИШ дода буд, 

боздошт шуд ва баъдан дар телевизиони миллӣ эътироф кард, ки ба ДИИШ 

пайвастааст. Дилбар Ғаниева, ҳамсари Идибегов, дар сӯҳбат бо хабаргузории бахши 

тоҷикии Радиои Озодӣ баён кард, ки эътирофи Имомалӣ зери фишор гирифта 

шудааст. Дилбар Ғаниева гуфт, ки пас аз як ҳафтаи боздошти шавҳараш ӯро ба шӯъбаи 

корҳои дохилӣ даъват карданд ва кормандони милитсия ба ў таҳдид карданд, ки агар 

шавҳарашро ба иқрори гуноҳаш маҷбур накунад, ўро низ ҳабс хоҳанд кард. Дар 

Раёсати корҳои дохилии шаҳри Душанбе хабар доданд, ки мақомоти Русия алайҳи 

Идибегов бо иттиҳоми терроризм парвандаи ҷиноӣ боз карда ӯро дар ҷустуҷӯ эълон 

кардаанд.  

Шароити нигоҳдорӣ дар ҳабсхонаҳо ва боздоштгоҳҳои тафтишотӣ 

Бо сабаби нарасидани хўрокворӣ, издиҳоми беш аз ҳадди маҳбусон, озори ҷисмонӣ ва 

шароити номуносиби беҳдоштӣ вазъи будубош дар ҳабсхонаҳо вазнин ва ба ҳаёт 

таҳдидкунанда ба ҳисоб меравад. Моҳи октябри соли ҷорӣ дар ҳабсхонаи нав 



сохташуда дар наздикии шаҳри Душанбе 40 маҳбус пас аз нӯшидани оби олуда аз 

обанбор дар ҳолати вазнин қарор ёфтанд. Маъмурони ҳабсхона эҳтимолан 

медонистанд, ки он обанбор чандон коршоям нест.  

Шароити воқеӣ: Бино бар омори расмӣ, то моҳи август шумораи умумии маҳбусон 

тақрибан 8000 нафарро ташкил мекард, аммо эҳтимолан шумораи воқеии маҳбусон 

тадриҷан бештар аст. Бахшида ба ҷашни 30-юмин солгарди истиқлолияти ҷумҳурӣ 

ҳукумат моҳи сентябр «Афви тиллоӣ»-ро эълон кард, ки дар доираи он 16000 маҳбус 

озод карда шуданд.  

Издиҳоми беш аз ҳадди маҳбусон дар ҳабсхонаҳо мушкилоти ҷиддиро ба бор 

овардааст. Тақрибан дар ҳамаи ҳабсхонаҳо шумораи маҳбусон аз меъёр хеле зиёд ба 

мушоҳида мерасад. Дастрасӣ ва сифати маводи хўрока, оби ошомиданӣ, беҳдошт, 

гармдиҳӣ ҳавотозакунӣ, рўшноикунӣ ва хизматрасонии тиббӣ номуносиб мебошад. 

Тақрибан ҳамаи маҳбусон барои зиндаю саломат мондан ба хўрокаи иловагӣ ниёз 

доранд, ки аз сўи хешовандон ва дўстонашон оварда мешавад. Мардҳо ва занон дар 

ҳабсхонаҳои ҷудогона нигоҳ дошта мешаванд ва аз лиҳози шароити нигоҳдорӣ фарқи 

назаррас байни онҳо нест. 13 июл Вазорати адлия хабар дод, ки дар нимсолаи аввал 41 

маҳбус аз бемориҳои гуногун фавтиданд. Бино ба маълумоти Вазорат, дар байни 

маҳбусон 213 нафар ВИЧ-сироятшуда, 85 нафар бемори сил ва 244 нашъаманд 

мебошанд. 8 сентябр шўъбаи тандурустии системаи пенитенсиарӣ хабар дод, ки 7 959 

маҳбус як вояи ваксина зидди COVID-19 ва 2700 маҳбус ҳарду вояро гирифтанд. 

«Penal Reform International» (созмоне, ки дар бахши ислоҳоти ҳабсхонаҳо фаъолият 

намуда, намояндагии минтақавии он берун аз Қазоқистон қарор дорад) дар ҳисобот 

барои соли 2019 шароити нигоҳдорӣ дар ҳабсхонаи занонро шарҳ дода, қайд намуд, ки 

утоқҳо дар фасли зимистон сард ҳастанд, таъмини барқ ва гармӣ гоҳ-гоҳ қатъ мегардад, 

хўрока барои маҳбусон ва кормандони ҳабсхона ба андозаи кофӣ таъмин карда 

намешавад. Бемориҳо ва гуруснагӣ мушкилоти ҷиддиро ба вуҷуд оварданд. Дар 

мушоҳидоти ниҳоии Дафтари Комиссари Олии СММ оид ба ҳуқуқи инсон барои соли 

2019 маълумот дар бораи афзоиши мизони бемории сил ва ВИЧ дар ҳабсхонаҳо дарҷ 

гардидааст, ки боиси нигаронии зиёд мебошад. Мақомоти ҳабсхонаҳо аксар вақт 

писарони ноболиғро дар якҷоягӣ бо мардони калонсол нигоҳ медоштанд 

Маъмурият: Намояндагони Дафтари Ваколатдор оид ба ҳуқуқи инсон дар тӯли сол 

якчанд маротиба ба ҳабсхонаҳо боздид ба амал оварданд, аммо камтар аз 2 фоизи 

шикоятҳои марбут ба шиканҷа ва дигар бадрафториҳоро қонеъ гардониданд. . 

Ташкилотҳои ғайридавлатӣ Дафтари Ваколатдор оид ба ҳуқуқи инсонро бинобар 

вафодории ин муассиса ба президенти кишвар ва сарфи назар кардан аз нигарониҳо 

дар мавриди нақзи ҳуқуқи инсон беэътимод донистанд.  



Мониторинги мустақил: Вазорати адлия маҳдуд кардани дастрасӣ ба ҳабсхонаҳо ва 

боздоштгоҳҳоро барои намояндагони ҷомеаи ҷаҳонӣ идома дод. Аз соли 2004 инҷониб 

Кумитаи Байналмилалии Салиби Сурх ба далели надоштани созишнома бо ҳукумат 

ба ҳабсхонаҳо дастрасӣ надорад. Дар давоми сол намояндагони Дафтари Созмони 

Милали Муттаҳид оид ба маводи нашъадор ва ҷинояткорӣ аз як қатор ҳабсхонаҳо 

дидан карданд, ки дар доираи барнома оид ба татбиқ кардани таҷрибаҳои беҳтарин 

барои нигоҳдории ҷангҷўёни террористии хориҷӣ сурат гирифт. 

d. Ҳолатҳои худсарона ҳабс кардан ва ё боздошт намудан  

Боздоштҳои худсарона ба падидаи маъмулӣ табдил ёфтанд, қонун чунин амалкардро 

манъ намекунад. Дар қонун гуфта мешавад, ки кормандони милитсия бояд дар давоми 

12 соат протоколи боздоштро тартиб диҳанд ва ба прокуратура дар бораи ҳабс хабар 

диҳанд ва дар давоми 10 рӯз айбро эълон кунанд. Қонун ҳуқуқи ҳар шахсро барои дар 

суд эътироз кардан дар мавриди қонунӣ будани боздошт ё ҳабс пешбинӣ мекунад, 

аммо истифодабарӣ аз ин муқаррарот маҳдуд мебошад. Шумораи ками шаҳрвандон 

аз ҳуқуқи худ оиди эътироз кардан дар мавриди ҳабс шуданашон огоҳ буданд.Оид ба 

салоҳияти кормандони милитсия ва афсарони низомӣ барои боздошти одамон 

санҷишҳо кам гузаронида шуданд. Ҳомиёни ҳуқуқ дар бораи ҳодисаҳои даъвати 

иҷбории ҳарбӣ, аз ҷумла даъвати шахсоне, ки мебоист аз хидмат озод карда мешуданд, 

гузориш доданд.     

Писари 14-солаи Маҳмадзариф Саидов, узви Ҳизби наҳзати исломии Тоҷикистон 

(ҲНИТ), то ҳанўз бо ҳукми суд дар мактаби кӯдакони ҷиноятпеша нигоҳ дошта 

мешавад ва ба ў аз замони ворид шудан ба мактаб дар моҳи ноябри соли 2019 иҷозаи 

дидор бо хонаводаашро надодаанд. Писари Саидов яке аз 10 наврасу ҷавонест, ки соли 

2019 аз мадрасаи Бангладеш ба кишвар баргаштаанд. Вазорати маориф ва илм изҳор 

доштааст, ки ин наврасон дар мактаби миёна таҳсил накардаанд ва бояд дар мактаб 

бимонанд, то ба зиндагии маъмулии ин кишвар мутобиқ шаванд. Саидов, ки ҳоло дар 

Аврупо ба сар мебарад, гуфт, писараш аслан дар гаравгонӣ қарор дорад. 

Тартиби ҳабскунӣ ва муносибат бо боздоштшудагон 

Қонун пешбинӣ мекунад, ки корманди милитсия метавонад гумонбарро то 12 соат 

боздошт кунад, то мақомот дар давоми ин вақт тасмим гиранд, ки нисбати ин шахс 

парвандаи ҷиноӣ боз кунанд ё хайр. Агар мақомот пас аз 12 соат айбнома пешниҳод 

накунанд, шахс бояд озод карда шавад. Аммо кормандони милитсия аксар вақт 

боздоштшудагонро дар бораи айбнома хабардор намекунанд, ҳатто агар айбнома 

содир шуда бошад. Агар милитсия айбномаи ҷиноӣ омода намояд, пас метавонад 

шахсро барои 72 соат дар боздоштгоҳ нигоҳ дорад. Дар ин муддат милитсия 



айбномаро бояд ба суд барои муҳокимаи айбдоркунӣ ироя намояд. Судяҳо ба содир 

кардани ҳукми боздошт, ҳабси хонагӣ ва ё зери васиқа озод намудан то мурофиаи судӣ 

ваколат доранд.   

Тибқи қонун, пас аз судури айбнома ба аҳли оила мулоқот кардан бо маҳбусон иҷозат 

дода мешавад, аммо аксар вақт ба маҳбусон барои дидорӣ бо наздиконашон рад карда 

мешавад. Дар қонун гуфта мешавад, ки вакили мудофеъ (адвокат) ҳуқуқ дорад дар 

бозпурсӣ бо дархости боздоштшуда ё вакили мудофеъ ҳузур дошта бошад, аммо дар 

бисёр ҳолатҳо мақомот ба адвокатҳо саривақт мулоқот кардан бо мизоҷонашон иҷозат 

намедоданд ва пурсишҳои аввалия бидуни онҳо сурат гирифтаанд. Боздоштшудагони 

гумонбар ба ҷиноятҳои марбут ба амнияти миллӣ ё экстремизм ба муддати тӯлонӣ 

бидуни судури айбномаи расмӣ нигоҳ дошта шуданд.   

Боздошти худсарона: Ҳукумат асос барои боздоштро пешниҳод мекард, аммо 

боздоштшудагон ва гурӯҳҳои ҷомеаи шаҳрвандӣ зуд-зуд хабар медоданд, ки мақомот 

айбҳои тақаллубӣ пешниҳод мекунанд ва ё барои анҷоми ҳабси ангезаи сиёсидошта 

ҳодисаи кӯчакро ба таври муболиғаомез калон карда нишон медоданд. Бино ба 

маълумоти Дидабони ҳуқуқи башар (Human Rights Watch), дар Тоҷикистон аз соли 

2015 то кунун бо иттиҳомоти дорои ангезаҳои сиёсӣ беш аз 150 нафар худсарона 

боздошт ва зиндонӣ карда шуданд.  

Вазири корҳои дохилӣ хабар дод, ки дар нимсолаи аввали соли ҷорӣ 143 нафар бо 

иттиҳоми узвият дар созмонҳои мамнӯъ, террористӣ ва ифротӣ боздошт шудаанд. Ба 

гуфтаи ин вазорат, 23 нафари боздоштшудаҳо аъзои созмонҳои марбут ба мухолифон, 

назири “Гурӯҳи 24”, ҲНИТ ва Эътилофи миллии Тоҷикистон ҳастанд. 

Дар моҳи декабри соли 2020 Зулфиқор Одинаев, ҷияни муовини раиси Ҳизби сотсиал-

демократи Тоҷикистон (ҲСДТ) Маҳмурод Одинаев, баъди 15 рӯзи нигоҳдорӣ бо 

иттиҳоми «авбошӣ» дар боздоштгоҳи муваққатии Ҳисор озод карда шуд. Наздикони 

Зулфиқор ба хабарнигорон гуфтанд, ки алайҳи ӯ иттиҳоми расмӣ эълон нашудааст, ба 

ў адвокат пешниҳод накарданд ва дар давоми боздошт ба ӯ сӯҳбат кардан бо расонаҳо 

манъ шуда буд. Одинаев баъди озод шуданаш аз додани изҳорот худдорӣ кард. 

Кумитаи давлатии амнияти миллии Тоҷикистон рӯзи 21 апрел 5 сокини шаҳри Ваҳдат 

ва ноҳияи Рӯдакии шаҳри Душанберо ба иттиҳоми иртибот бо ҷунбиши салафияи 

мамнӯъ дар кишвар боздошт кард. Наздикони боздоштшудаҳо ин иттиҳомро рад 

карданд. Яке аз боздоштшудаҳо Абдулҳақ Обидов, имом-хатиб ва намозгузори 

масҷиди «Имоми Аъзам»-и ноҳияи Шоҳмансури шаҳри Душанбе будааст. Кумитаи 

дин хабари расонаҳои мухолифи чопи хориҷиро дар бораи рабт доштани боздошти 

Обидов ба ситоиши ӯ дар рӯзи 21 апрел аз домулло Ҳикматуллои Тоҷикободӣ, рад 



кард. Бино ба гузоришҳо, Обидов дар мадҳи худ Тоҷикободиро аз «пешвоёни бузург»-

и кишвар хондааст ва ин сухани ўро чунин тафсир кардаанд, ки гўё унвони «пешвои 

миллат»-и президент Раҳмонро зери суол бурда бошад. 

Абдулмаҷид Ризоев, вакили мудофеъ, рӯзи 14 июн бо иттиҳоми ифротгароӣ дар 

иртибот ба навиштаҳои худ дар Фейсбук, ки «даъватҳои ғайримустақим ба 

ифротгароӣ» доштанд, ба панҷуним соли зиндон маҳкум шуд. Бисёре аз коршиносон 

бар ин боваранд, ки боздошти ӯ ба фаъолияташ дар ҳифзи сокинони Душанбе аз 

ихроҷи иҷборӣ дар ҷараёни бозсозии шаҳр рабт дорад.  

Боздошти пешакӣ: Адвокатҳо иддао карданд, ки прокурорҳо аксар вақт 

гумонбаронро муддати тӯлонӣ нигоҳ медоранд ва ҳабси аввалияро танҳо вақте сабт 

мекунанд, ки гумонбар ба иқрор шудан омода буд. Дар аксари ҳолатҳо боздошти 

пешакӣ аз як то се моҳ давом мекунад, дар баъзе ҳолатҳо метавонад то 15 моҳ низ тўл 

кашад. Кормандони мақомоти ҳифзи ҳуқуқ бояд аз судя тамдиди боздошти шахсро 

дар боздоштгоҳи муваққатӣ пас аз ду, шаш ва 12 моҳ талаб кунанд. Тибқи 

натиҷагириҳои OHCHR, мақомот айбдоршавандагонро дар боздоштгоҳи муваққатӣ 

дар талош барои гирифтани эътироф шиканҷа медоданд.   

Имконияти боздоштшуда барои ба чолиш кашидани қонунияти боздошт дар 

назди суд: Шахсони ба ҳабс гирифташуда ё боздоштшуда, сарфи назар аз пешниҳод 

шудани айбнома, ҳуқуқ доранд дар суд заминаи қонунӣ доштани боздошташонро ба 

чолиш бикашанд. Ҳарчанд ки ҳуқуқ барои ба чолиш кашидани боздошт вуҷуд дошт, 

вале коҳишёбии шумораи адвокатҳои дорои литсензия барои баррасии парвандаҳои 

ҷиноӣ ва ҷой доштани тарсу ҳарос дар байни адвокатҳо дар баррасии парвандаҳои 

ҳассос боиси маҳдудшавии истифода аз ин ҳуқуқ барои гумонбароне, ки бо ҷурми 

ангезаи сиёсидошта боздошт шудаанд, гардид.  

e. Радди мурофиаи одилонаи ҷамъиятӣ  

Гарчанде ки қонун ҳокимияти мустақили судиро пешбинӣ кардааст, ҳокимияти 

иҷроия ба прокурорҳо, адвокатҳо ва судяҳо фишор меоварад. Фасод ва нокоромадӣ 

мушкилоти ҷиддӣ маҳсуб меёбанд. Тибқи хабарҳое, ки аз як қатор созмонҳои 

ѓайридавлатӣ мерасид, кормандони милитсия ва ниҳодҳои судӣ ба ивази ҷазои сабук ё 

озодкунӣ мунтазам ришва мегирифтанд. Дар ҷараёни миссияи тадқиқотӣ барои 

арзёбии мустақилияти ҳокимияти судӣ, ки моҳи майи соли 2020 анҷом дода шуд, 

Комиссияи байналмилалии ҳуқуқшиносон қайд кард, ки ҳукмҳои судӣ аҳён-аҳён то ба 

маълумоти ҷомеа расонида мешаванд, маъмулан танҳо иштирокчиёни мурофиа аз 

ҳукм хабардор мешаванд.  



Тартиби мурофиа  

Қонун ҳуқуқ доштан ба мурофиаи одилона ва ошкоро, инчунин презумпсияи 

бегуноҳии айбдоршавандаро таъмин менамояд, вале дар амал ин кафолатҳо аксар вақт 

риоя карда намешаванд. Тақрибан 99 фоизи айбдоршавандагон дар ниҳоят гунаҳкор 

дониста шуданд. Комиссияи байналмиллалии ҳуқуқшиносон қайд намуд, ки 

сафедкуниҳо ниҳоят кам ба амал меоянд. Мақомот аксари парвандаҳои марбут ба 

нақзи ҳуқуқи башарро ба категорияи парвандаҳои ҳассос дохил карданд, ки ин имкон 

дод, то мурофиаҳои судӣ ба таври махфӣ гузаронида шаванд. Дар давоми сол дастрасӣ 

ба судҳо проблемаи ҷиддӣ буд. 

Гарчанде ки қонун талаб мекунад, ки айбдоршавандагон дар тӯли 10 рӯз аз парвандаи 

ҷиноӣ алайҳи онҳо огоҳ карда шаванд, аммо дар амал на ҳамеша ба онҳо сари вақт 

иттилоъ медоданд ва ё мурофиаи судӣ бо таъхири беасос гузаронида мешуд. Судҳо 

одатан ба айбдоршавандагон иҷозат медоданд, ки дар мурофиаи парвандаи худ ҳузур 

дошта бошанд ва дар давоми мурофиаи судӣ бо адвокат машварат кунанд. Бо вуҷуди 

ин, ба айбдоршавандагон дар марҳилаи тосудӣ ва тафтишотӣ, хусусан оиди баррасии 

парвандаҳои ҳассоси сиёсӣ, вохўрӣ бо адвокатро иҷозат намедоданд. Мақомот ба 

бозкунии парвандаи ҷиноятии ангезаи сиёсидошта алайҳи баъзе адвокатҳо идома 

доданд, то мухолифони боздоштшудаи сиёсӣ ба машварати ҳуқуқӣ дастрасӣ пайдо 

накунанд ва адвокатҳои дигар аз баррасии парвандаҳои шабеҳ худдорӣ намоянд.  

Ҳукумат дар сурати дархост адвокатро аз ҳисоби давлат таъмин мекунад, аммо 

айбдоршавандагон ва намояндагони ҷомеаи шаҳрвандӣ шикоят карданд, ки ҳукумат 

баъзан таъйинкунии адвокатҳоро ҳамчун васила барои манъи дастрасии 

айбдоршавандагон ба машваратчии ҳуқуқии интихобкардаашон истифода мебарад. 

Айбдоршавандагон ва адвокатҳои хусусӣ гуфтанд, ки адвокатҳои аз ҷониби ҳукумат 

таъйиншуда аксар вақт ҳимояи суст ва зиёноварро пешкаш мекарданд. Дар 

Тоҷикистон шумораи адвокатҳое, ки барои ҳимояи ҳуқуқи айбдоршавандагон аз рўи 

парвандаҳои ҷиноӣ баромад мекарданд, каме бештар аз 500 нафарро ташкил медиҳад. 

Нозирони байналмилалӣ шумораи зиёди парвандаҳои ҷиноиро пайдо карданд, ки аз 

рўи онҳо айбдоршавандагон намояндагии қонунӣ надоштанд. Айбдоршавандагон аз 

рўи парвандаҳои ҷиноӣ барои омода кардани ҳимояи худ ҳуқуқи қонунӣ доранд, аммо 

ин ҳуқуқ аксар вақт вайрон карда мешуд.  

Айбдоршавандагон метавонанд дар мурофиа бо розигии судя шоҳидон ва далелҳо 

пешниҳод кунанд. Айбдоршавандагон ва адвокатҳо ҳуқуқ доранд шоҳидонро даъват 

кунанд ва пурсиш гузаронанд, далелҳо ва нишондодҳоро пешниҳод кунанд. Судҳо 

барои он айбдоршавандагоне, ки забони расмии дар мурофиаҳои судӣ 

истифодашавандаро, яъне забони тоҷикиро, намедонанд, бо тарҷумон таъмин 



мекунанд. Ба ҳеҷ гурӯҳе шаҳодат додан манъ карда нашудааст ва дар асл ҳамаи 

нишондодҳои шоҳидон ба қадри мусовӣ мавриди баррасии қарор мегиранд. 

Қонунгузории кишвар иҷозат медиҳад, ки айбдоршавандагони ҷиноӣ ба шаҳодат 

додан ва ё ба гуноҳи худ иқрор шудан маҷбур карда нашаванд. Инчунин 

айбдоршавандагон ба ироя кардани дархост барои таҷдиди назари парвандаашон ҳақ 

доранд.    

Доштани маоши кам судяҳо ва прокурорҳоро ба ришваситонӣ осебпазир мекунад. 

Ришвахўрӣ ба як амалкарди маъмулӣ табдил ёфтааст. Мақомот судяҳоро таҳти 

таъсири сиёсӣ қарор медиҳанд.  

Гарчанде ки аксари мурофиаҳои судӣ ба таври кушод гузаронида мешаванд, қонун 

инчунин мурофиаҳои пинҳониро дар ҳолати ба миён омадани нигарониҳо перомуни 

амнияти миллӣ пешбинӣ мекунад. Парвандаҳои марбут ба иттиҳоми «экстремизм» ба 

ин категория дохил мешаванд ва аксарияти мурофиаҳои судӣ нисбати ҳомиёни ҳуқуқи 

башар паси дарҳои пӯшида сурат мегиранд. Намояндагони ҷомеаи шаҳрвандӣ 

ҳангоми дастрасӣ ба парвандаҳои пурсарусадои ҷамъиятӣ, ки ҳукумат аксар вақт 

онҳоро махфӣ эълон менамуд, ба мушкилот дучор мешуданд. 

Суди олӣ рӯзи 9 апрел ҳукм оид ба парвандаи пурсарусадо алайҳи беш аз 100 узви 

эҳтимолии «Ихвон-ул-муслимин», ки аз моҳи июли соли 2020 пушти дарҳои баста 

муҳокима мешуд, содир кард. Радиои Озодӣ хабар дод, ки ба гуфтаи як манбаи наздик 

ба мурофиа, додгоҳ гумонбаронро дар маблағгузории ҷиноятҳои террористӣ ва 

даъвати ошкоро ба фаъолияти ифротгароӣ, инчунин узвият дар созмони ифротӣ 

гунаҳкор донист. Ба гуфтаи ин манбаъ, додгоҳ шаҳрванди Миср профессори 

Донишгоҳи миллии Тоҷикистон Муҳаммад Баюмиро раҳбари ин гурӯҳ шинохт ва ӯро 

ба 23 соли зиндон маҳкум кард. Дуввум шаҳрванди Миср, профессори забони арабии 

ҳамин донишгоҳ ба 7 соли зиндон ва Исмоил Қаҳҳоров, аз хонаводаи маъруфи динӣ ва 

сиёсии тоҷик ба 15 соли зиндон маҳкум шуданд.  

Маҳбусон ва боздоштшудагон бар асоси иттиҳомоти ангезаи 

сиёсидошта  

Ҳизбҳои мухолиф ва нозирони маҳаллию байналмилалӣ хабар доданд, ки ҳукумат 

мухолифони сиёсиро ба таври интихобӣ дастгир ва таҳти таъқиб қарор додааст. 

Гарчанде бароварди қобили эътимоде аз теъдоди маҳбусони сиёсӣ вуҷуд надошт, аммо 

дар соли 2018, ҳамон соли охирин, ки аз рўи он маълумотҳо дастрасанд, ҳукумат дар 

бораи 239 маҳбусе, ки аъзои ҳизбу ҳаракатҳои мамнӯи сиёсӣ буданд, хабар дод. 

Ҳукумат ба созмонҳои ҳомии ҳуқуқи башар ва созмонҳои башардӯстона иҷоза надод, 

ки ба маҳбусони сиёсӣ дастрасӣ пайдо кунанд. 



Суди ноҳияи Рӯдакӣ рӯзи 28 январ Маҳмурод Одинаев, муовини раиси Ҳизби сотсиал-

демократи Тоҷикистон (ҲСДТ)-ро бо иттиҳоми авбошӣ ва даъватҳои оммавӣ ба 

фаъолияти ифротгароӣ ба 14 соли зиндон маҳкум кард. Судя Сайкабир Ҷалилзода 

навиштаҳои Одинаев дар шабакаҳои иҷтимоиро ҳамчун далели «барангехтани» ҷомеа 

ба ифротгароӣ номид. Ба гузориши Радиои Озодӣ, Одинаев дар тамоми мурофиаи 

судӣ иттиҳомотро рад кард ва гуфт, ҳукм ӯро мутмаин сохт, ки адолат дар кишвар 

вуҷуд надорад. Чанде пеш аз эълони ҳукм Одинаев ба хабарнигорон гуфт, мақомот 

талош доранд, ӯро маҷбур кунанд, ки алайҳи раиси ҲСДТ Раҳматилло Зоиров шаҳодат 

диҳад. Наздиконаш қаблан ба Радиои Озодӣ иддао карда буданд, ки мақомот 

Одинаевро ҳангоми боздошти ӯ шиканҷа кардаанд ва сутунмӯҳрааш осеб дидааст. Дар 

моҳи октябр мақомот бо вуҷуди он, ки Одинаев аз ирсоли дархости расмӣ худдорӣ 

кард, дар доираи афви маҳбусон бахшида ба 30-юмин солгарди истиқлолияти 

мамлакат, муҳлати ҳабсашро аз 14 сол ба 3 сол коҳиш доданд. 

Интиқомҷўӣ бо ангезаи сиёсӣ алайҳи шахсоне, ки берун аз кишвар 

қарор доранд  

Ҳукумат бозгашти иҷбории шаҳрвандонро аз тариқи таъқиб, таҳдид ба озору азият ва 

суйистифода аз абзорҳои ниҳодҳои байналмиллалии танфизи қонун дунбол кард.  

Куштор, одамрабоӣ, баргардонидани маҷбурӣ ё дигар зӯроварӣ ё таҳдиди 

зӯроварӣ дар хориҷ аз кишвар: Рӯзи 27-уми март мақомоти милитсия Иззат Амон 

(Иззатулло Холов), раиси Маркази диаспораи тоҷикон дар Маскавро пас аз ихроҷ аз 

Русия ба иттиҳоми нақзи қонуни муҳоҷирати Русия дар фурудгоҳи Душанбе боздошт 

кард. Ба таври расмӣ, ӯ ба ҷурми қаллобӣ бо маблағи беш аз 9 000 доллар муттаҳам 

мешавад. Ба гуфтаи Прокурори генералӣ, 12 нафар алайҳи Иззат Амон шикоят 

навишта ва иддаъо кардаанд, ки аз соли 2014 то 2020 ба ӯ барои хизматрасониҳое, ки 

анҷом надода буд, пул додаанд. Баъди боздошташ дар моҳи март ӯ бо дархости 

мақомоти судӣ дар ҳабси пешакӣ то баррасии парвандааш мемонад. Додгоҳи шаҳри 

Душанбе рӯзи 19 октябр Иззат Амонро ба 9 соли зиндон маҳкум кард. Фаъолон ва 

ҷонибдорони Иззат Амон иддао доранд, ки ӯ барои интиқод аз ҳукумати кишвар, 

бахусус дар масъалаи ҳуқуқи меҳнат муҷозот мешавад. Рӯзи 25 март, рӯзи ихроҷаш аз 

Русия, Иззат Амон як навори қаблан сабтшударо дар шабакаи Ютюб нашр кард ва дар 

он ў иддао кардааст, ки шояд барои интиқод аз мақомот ба зиндон равад. Ӯ ҳамчунин 

тавзеҳ дод, ки аз соли 1996 шаҳрванди Русия аст, аммо шиносномаи ӯро лағв карданд 

ва ин боиси депортатсия шуданаш ҳам шуд. 

Таҳдидҳо, таъқиб, назоратбарӣ  ва маҷбуркунӣ: Бино ба гузоришҳо, Бахтовар 

Ҷумъаев, вакили мудофеъи тоҷики муқими Маскав, аз сӯи мақомоти тоҷик дар Русия 

таъқиб шудааст. Ҷумъаев рӯзи 24-уми июн ба Радиои Озодӣ гуфт, аз Раёсати мубориза 



бар зидди ҷиноятҳои муташаккили (УБОП) шаҳри Панҷакент ба падараш хабар 

доданд, ки алайҳи Ҷумъаев бо иттиҳоми даъват ба «фаъолияти ифротгароӣ» парванда 

боз шудааст, вале ҷузъиёташ дар ин бора ифшо нашудааст. Ҷумъаев, ки мегӯяд, қаблан 

ба хонаводааш занг зада, талаби бозгашти ӯро доштанд, пас аз дарёфти маълумоти 

мӯътамад, ки мақомоти Русия қасди депортатсия кардани ӯро доранд, Русияро ба 

кишвари сеюм тарк кардааст. 

Истифодаи нодурусти абзорҳои байналмилалии танфизи қонун: Дар тӯли сол 

гузоришҳои мӯътамад дар бораи сӯиистифода аз абзорҳои байналмилалии танфизи 

қонун, аз қабили системаҳои ҳифзи ҳуқуқ (ба монанди огоҳиҳои сурхи INTERPOL) 

барои таъқибҳои дорои ангезаи сиёсӣ алайҳи афроди мушаххас дар хориҷ аз кишвар 

ба вуҷуд омадаанд. Ҳукумат барои дарёфт ва ба таври маҷбурӣ ба ватан 

баргардонидани дигарандешоне, ки ҳадафи ҳукумат қарор гирифтаанд, аз огоҳиҳои 

Интерпол истифода кардааст. Бонки марказӣ рӯйхати оммавии беш аз 2400 гумонбар 

ба терроризмро, ки мақомот муайян кардаанд, нигоҳ медорад. Дар ин рӯйхат 

ҳамчунин номи хабарнигорон ва фаъолони мухолифин низ ҷой дорад. Тибқи 

гузориши Радиои Озодӣ дар моҳи октябри соли 2019, шаш рӯзноманигор ва фаъолони 

мухолифин, ки дар муҳоҷират дар Аврупо ба сар мебаранд, ошкоро аз бонк талаб 

кардаанд, ки номи онҳоро аз рӯйхат хориҷ кунад. Дигар мухолифон аксаран бо 

иттиҳоми ангезаи сиёсӣ дар ифротгароӣ таъқиб ё боздошт шудаанд. То моҳи июли 

соли ҷорӣ ҳукумат 72 узви «Ихвон-ул-муслимин»-ро дар ҷустуҷӯи байналмилалӣ 

қарор додааст. 

Тартиботи мурофиаи шаҳрвандӣ ва воситаҳои ҳимояи ҳуқуқӣ 

Парвандаҳои шаҳрвандӣ дар судҳои умумии шаҳрвандӣ, судҳои иқтисодӣ ва судҳои 

ҳарбӣ баррасӣ карда мешаванд. Судяҳо метавонанд барои ҷабрдидагон дар 

парвандаҳои ҷиноӣ ҷуброни пулӣ таъйин кунанд. Системаи алоҳидаи адолати судӣ 

барои ноболиғон вуҷуд надорад, вале дар баъзе судҳо барои кӯдакон утоқи алоҳида 

тайёр карданд ва онро бо толори мурофиа тавассути видеокамера пайваст карданд. 

Дар ҳолати нақзи ҳуқуқи инсон, шахсони алоҳида ё ташкилотҳо метавонанд аз тариқи 

судҳои дохилӣ ва ё аз тариқи механизмҳои маъмурӣ барои дарёфти ҳимояи ҳуқуқӣ 

муроҷиат кунанд.   

Ҳабси молу мулк ва баргардонидани он 

Моҳи декабри соли 2020 Гулдаста Салимова, ҳамсари Ҷунайдулло Умаров, 

фармондеҳи Иттиҳоди нерӯҳои мухолифи давлати Тоҷикистон дар замони ҷанги 

шаҳрвандӣ, ки дар як кӯшиши табаддулоти соли 2015 ба ҳалокат расидааст, ба Радиои 

Озодӣ хабар дод, ки мақомот манзили ӯро мусодира кардаанд, ки ин амал як ангезаи 



сиёсӣ аст. Дар мактуби Кумитаи давлатии сармоягузорӣ ва идораи амволи давлатии 

Тоҷикистон аз моҳи марти соли 2020 ба суди ноҳияи Рӯдакӣ гуфта мешавад, ки ин 

манзил моли Умаров аст, яъне Салимова ва фарзандонаш ғайриқонунӣ дар он манзил 

истиқомат мекунанд. Мақомот мегӯянд, ки манзили Умаров дар рустои Нилкони 

ноҳияи Рӯдакӣ бо ҳукми суд мусодира шудааст. Аммо Салимова изҳор дошт, ки 

манзилаш соли 1961 ба номи модараш сабт шудааст, хона аз ӯ мерос мондааст ва ин 

хона ҳеҷ гоҳ аз они шавҳараш набудааст. 

f. Дахолати худсарона ё ғайриқонунӣ ба ҳаёти шахсӣ, оила, манзил ва 

мукотиба 

Ҳарчанд конститутсия ва қонунҳо ба таври умум аксари ин фаъолиятҳоро манъ 

мекунанд, аммо гузоришҳои зиёд аз он дарак медиҳанд, ки ҳукумат ин мамнӯъиятҳоро 

риоя намекунад. 

Дар конституция гуфта мешавад, ки манзил дахлнопазир аст. Ба истиснои баъзе 

ҳолатҳо, бо зӯрӣ ворид шудан ба хона ё аз манзил маҳрум кардани шахс ғайриқонунӣ 

аст. Дар қонун омадааст, ки милитсия наметавонад бидуни иҷозаи судя ба хонаи шахсӣ 

ворид шавад ва кофтуков кунад. Дар ҳолатҳои истисноӣ мақомот метавонанд бе 

иҷозати прокурор кофтуков гузаронанд. Дар қонун гуфта мешавад, ки судҳо бояд дар 

давоми 24 соат аз чунин кофтукоб огоҳ шаванд. Милитсия аксар вақт ин қонунҳоро 

нодида гирифта, ҳуқуқи дахолатнопазирии шаҳрвандонро поймол мекард, хусусан бе 

ордер кофтукови шахсиро анҷом медоданд. 

Тибқи қонун, «дар сурати мавҷуд будани асосҳои кофӣ барои тахмин кардани он, ки 

маълумот, ҳуҷҷатҳо ё ашёи ба парвандаи ҷиноятӣ иртиботдошта метавонанд дар 

муҳтавои мактубҳо, телеграммаҳо, радиограммаҳо, посылкаҳо, бандеролҳо ё дигар 

мукотибаи почтаю телеграфӣ мавҷуд бошанд», онҳо метавонанд танҳо бо ордери судя 

мусодира гарданд. Дар қонун гуфта мешавад, ки танҳо судя метавонад ба гӯш кардани 

телефон ё иртиботи дигар иҷозат диҳад. Хадамоти амният аксар вақт алоқаҳоро, аз 

қабили шабакаҳои иҷтимоӣ ва зангҳои телефониро бидуни иҷозати суд назорат 

мекарданд. 

Тибқи қонун, мақомоти давлатӣ метавонанд аъзои оиларо барои ҷиноятҳои 

хешовандонашон муҷозот кунанд, масалан, агар ин ҷиноят аз ҷониби кӯдаки ноболиғ 

содир шуда бошад. Хабарҳо мерасиданд, ки наздикони танқидкунандагони ҳукумат, ки 

дар ғурбат қарор доранд, аз ҷониби мақомоти маҳаллӣ дар дохили кишвар зери 

фишор ва таъқиб қарор гирифтаанд. 



Суди ноҳияи Файзобод рӯзи 2 апрел Саймуддин Дӯстов, собиқ раиси редаксияи 

рӯзномаи «Нигоҳ» ва муассиси хабаргузории TojNews-ро, ки ҳоло дар Лаҳистон ба сар 

мебарад, барои «даъвати оммавӣ ба фаъолияти ифротгароӣ ва сафед кардани 

ифротгароӣ» ба ҳафт соли зиндон ба таври ғоибона маҳкум кард. Дӯстови 72-сола, 

падари солхӯрда ва чаҳор ҳамсояро барои шоҳид будан аз хонаҳояшон ба мурофиа дар 

суди ноҳияи Файзобод бурданд ва маҷбур карданд, ки телефонҳои мобилии худро 

супоранд. Гуфта мешавад, ки пас аз ин мурофиа падари Дӯстов бо судя дар танҳоӣ 

сӯҳбат кардааст ва судя гуфтааст, ки дар сурати бозгашти Саймуддин Дӯстов ба кишвар 

тамоми иттиҳомот зидди ў лағв хоҳад шуд. Гуфта мешавад, ки кормандони мақомоти 

ҳифзи ҳуқуқ ҳамчунин ба бародарони хурдии Дӯстов таҳдид кардаанд, ки агар 

Саймуддин ба кишвар барнагардад, бар зидди онҳо парвандаи ҷиноӣ боз мекунанд.   

Қисми 2. Эҳтиром ба озодиҳои шаҳрвандӣ  

a. Озодии баён, аз ҷумла барои намояндагони матбуот ва дигар 

расонаҳо 

Конститутсия ва қонун озодии сухан, аз ҷумла озодии матбуот ва дигар ВАО-ро 

пешбинӣ мекунанд, аммо ҳукумат ин ҳуқуқро маҳдуд кардааст.  

Озодии баён: Мақомот ба маҳдуд кардани озодии сухан тариқи боздошт, таъқиб, 

таҳдид бо таъйин кардани ҷаримаҳои калон, қабули қонунҳои хеле шадид дар 

мавриди туҳмат ва ба таври иҷборӣ бастани расонаҳоро идома доданд.  

Озодии баён барои намояндагони матбуот ва дигар расонаҳо, аз ҷумла 

расонаҳои интернетӣ: Васоити ахбори оммаи мустақил бо таҳдидҳои ҷиддӣ ва 

пайваста аз ҷониби ҳукумат рӯбарӯ шуданд. Дар ҳоле ки бархе аз расонаҳо тафсири 

сиёсӣ ва маводи таҳқиқотӣ бо интиқоди ҳукуматро нашр мекунанд, рӯзноманигорон 

қайд карданд, ки мақомот баъзе мавзӯъҳоро мамнӯъ медонанд, аз ҷумла масъалаҳои 

марбут ба суйистифодаҳои молиявии афроди наздик ба президент ё маводи марбут ба 

гурӯҳҳои мамнӯъ аз қабили ҲНИТ ва Гурӯҳи 24. 

Ҳукумат аксари объектҳои пахши иттилоотро назорат мекард. Дар дастури ҳукумат 

гуфта мешавад, ки мақомот ҳақ доранд, ки «муҳтавои тамоми шабакаҳои телевизион 

ва радиоро, сарфи назар аз шакли моликияташон, танзим ва назорат кунад». 

Ба ширкатҳои телевизионии хусусӣ аз бастани шартномаи ҳамкорӣ бо расонаҳои 

хориҷӣ ва нашри маводи онҳо бе иҷозати Кумитаи давлатӣ манъ аст. Илова бар ин, 

телевизионҳои хусусӣ муваззаф ҳастанд, ки расонаҳои давлатиро дар ҳама лоиҳаҳои 



тиҷоратии даромаднок ҷалб намоянд. Риоя накардани ин қоидаҳо метавонад боиси аз 

даст додани иҷозатномаи пахш гардад.  

Зӯроварӣ ва таъқиб: Рӯзноманигорон ба таъқибу таҳдиди мақомот то ҳанўз дучор 

мешаванд. Рӯзи 24 май Саъдулло Худоёров, бародари хурдии блогнависи маъруф 

Ҷунайдулло Худоёровро дар боғи марказии ноҳияи Рашт, ки гуфта мешавад, чаҳор 

корманди ин боғ лату кӯб кардаанд. Ӯ дар бемористон бистарӣ шуда, бар асари 

ҷароҳатҳои бардоштааш ҷоғашро ҷарроҳӣ карданд. Шўъбаи корҳои дохилии ноҳияи 

Рашт рӯзи 4 июн дар сӯҳбат бо Радиои Озодӣ хабар дод, алайҳи омилони ин ҳодиса бо 

иттиҳоми авбошӣ парвандаи ҷиноӣ боз шудааст. Дар поёни ҳамон моҳ ШКД алайҳи 

худи Саъдулло Худоёров иттиҳомоти мушобеҳе пешниҳод кард ва гуфт, ки ӯ 

ҳамлагаронашро бо сухани қабеҳ таҳқир кардааст. Ҷунайдулло Худоёров гуфт, 

таъқиби бародараш боз як мисоли идомаи фишор болои хонаводааш барои таъсир ба 

гузориши ӯ аст. Суди ноҳияи Рашт рӯзи 25-уми август ҳукм кард, ки Ашраф Орзуев, 

молики тарабхона дар боғи мазкур, барои расонидани зарари ҷисмонӣ ба Саъдулло 

Худоёров 7500 сомонӣ (667 доллар) ҷарима ва сипас ба пардохти 30000 сомонӣ (2 667 

доллар) ҷаримаи иловагӣ муваззаф шудааст. 

Сензура ва муқаррар кардани маҳдудиятҳо ба муҳтавои хабарҳо: Расонаҳо ва 

рӯзноманигорон хабар доданд, ки рӯзноманигорон барои иҷтиноб аз интиқомгирии 

мансабдорон мунтазам ба худсензура даст мезананд. Сиёсатмадорони мухолиф ба 

телевизиони давлатӣ дастрасӣ надоранд. Ҳукумат ба ҳизбҳои мухолиф барои баёни 

ақидаҳои сиёсии худ вақти ками эфир медиҳад, дар ҳоле ки ҳизби президент имконоти 

зиёд барои пахши паёмҳои худро дорад.  

Расонаҳо дар моҳи май хабар доданд, ки мутобиқи муқаррароти нави ҳукумат ҳайати 

таҳририяи телевизион ва радио муваззаф ҳастанд, ки гузоришҳои худро бо забони 

хориҷӣ, аз ҷумла ба забони русӣ, бо раҳбарияти Кумитаи телевизион ва радио 

ҳамоҳанг созанд, то мувофиқати онҳо бо сиёсати ҳукумат таъмин гардад. 

Ноширони рӯзномаҳо гуфтаанд, ки ҳукумат дар паҳн кардани мавод маҳдудият ҷорӣ 

кардааст. Аз тамоми рӯзномаву маҷаллаҳо бо тиражи беш аз 99 нусха талаб карда 

мешавад, ки бояд дар Вазорати фарҳанг сабти ном шаванд. Тамоми чопхонаҳои асосӣ 

ва системаи таъмини қоғаз барои рӯзномаҳо то ҳанўз зери назорати ҳукумат 

мебошанд. Радиоҳои мустақили маҳаллӣ бо таъхир дар сабти ном ва иҷозатномадиҳӣ, 

ки ба пахши онҳо монеъ мешуд, рӯбарӯ шуданд. Ҳукумат додани иҷозатномаҳоро ба 

радиостансияҳои нав маҳдуд кардааст. Дар ин робита, раванди ирсоли дархост барои 

гирифтани иҷозатнома хеле мураккаб гардидааст. Кумитаи миллии телевизион ва 

радио, ки ниҳоди ҳукуматӣ аст, мустақиман телевизион ва радиоҳоро дар кишвар 

идора мекунад ва стансияҳои нави телевизион ва радио пеш аз ба фаъолият шурўъ 



кардан, бояд аз ин ниҳод иҷозатнома дарёфт намоянд. Ҳукумат аз тамдиди иҷозатнома 

ба Би-би-сӣ барои пахши барномаҳо дар мавҷи FM-ро то ҳанўз рад кардааст. 

Қонунҳои марбут ба туҳмату буҳтон: Қонун барои таҳқири оммавӣ ё тӯҳмат, аз 

ҷумла дар интернет, алайҳи президент ҷавобгарии ҷиноӣ пешбинӣ мекунад. Барои 

чунин амал маҳрумият аз озодӣ ба мӯҳлати то панҷ сол пешбинӣ шудааст. 

Амнияти миллӣ: Мақомот аксар вақт қонунҳои зиддитеррористӣ ё амнияти миллиро 

барои боздошт ва муҷозоти мунаққидони ҳукумат ва ҷилавгирӣ аз интиқоди сиёсати 

ҳукумат истифода мекарданд. 

Озодии Интернет 

Шахсони алоҳида ва гурӯҳҳо бо назорати васеъи ҳукумат аз фаъолияти интернет, аз 

ҷумла почтаи электронӣ рӯбарӯ шуданд ва аксар вақт ҳангоми нашр дар интернет 

назари худро худсензур мекарданд. Мақомот бо истифода аз қатъи муваққатии 

тамоми хадамотҳои интернетӣ ва паёмнависӣ барои ҷилавгирӣ аз интиқод бархе аз 

вебсайтҳои интиқодӣ ва порталҳои хабариро масдуд карданд. Бино ба маълумоти 

созмони «Дидбони ҳуқуқи башар», мақомот мунтазам дастрасӣ ба телефонҳои мобилӣ 

ва паёмрасонҳоро қатъ мекунанд, вақте ки интиқод аз президент, хонаводаи ӯ ё 

ҳукумат дар интернет пайдо мешавад.  

Агентиҳои хабарӣ ва сомонаҳои интернетии мухолифин, ки берун аз кишвар 

ҷойгиранд, аз ҷониби ҳукумат масдуд мешаванд. Хадамоти давлатии алолқа, ки 

танзимгари расмии мухобирот аст, пайваста даст доштан дар масдуд шудани ин 

сомонаҳоро рад мекунад, аммо ҳукумат иқрор кардааст ба таври мунтазам қонунеро 

истифода мебарад, ки «ба манфиати амнияти миллӣ» қатъи муҳтавои интернет ва 

телекоммуникатсияро иҷозат медиҳад. КДАМ ҳуқуқи қонунӣ дорад, ки ҳангоми 

амалиёти амниятӣ интернет ва телекоммуникатсияро қатъ кунад. 

Дар вокуниш ба нооромиҳои рӯзҳои 25-28 ноябр дар Вилояти Мухтори Кӯҳистони 

Бадахшон (ВМКБ) ҳукумат интернетро қатъ кард. Ҳарчанд ки, тибқи гузоришҳо, 

ҳукумат ҳангоми музокирот бо тазоҳургарон ваъда додааст, Интернетро барқарор 

мекунад, гузоришҳои матбуотӣ аз он дарак медиҳанд, ки бо гузашти 10 рӯз аз анҷоми 

эътирозҳо дар минтақа дастрасӣ ба Интернет номунтазам боқӣ мондааст. Аксар 

шаҳрвандоне, ки тавассути операторони мобилӣ ба интернет дастрасӣ доштанд, 

нишон доданд, ки суръат хеле паст аст. Дар ҳоле ки бархе аз ниҳодҳои давлатӣ, 

созмонҳои байналмилалӣ ва бонкҳо чанде пас аз анҷоми эътирозҳо дастрасӣ ба 

интернетро барқарор карданд, аксари сокинон натавонистанд ба интернет дастрасӣ 

пайдо кунанд.  



Қонун ба мақомоти ҳифзи ҳуқуқ ҳақ медиҳад, ки шаҳрвандонро бо истифода аз 

интернет пайгирӣ кунанд ва онҳо пайваста аз ин имкон истифода мекунанд. Бар асоси 

ин қонун, ниҳодҳои амниятӣ метавонанд трафики интернетро назорат кунанд ва ба 

маълумоте дастрасӣ дошта бошанд, ки шаҳрвандон ба кадом сайтҳои интернетӣ ворид 

мешаванд ва кадом маълумотро ҷустуҷӯ мекунанд. Ќонун барои истифодаи функсияи 

"Лайк" ё "Мубодила" дар шабакаҳои иҷтимоӣ дар иртибот ба мавзӯъҳои "терроризм" 

ва "пайвандӣ ба ифротгароӣ" ҷавобгарии ҷиноӣ пешбинӣ намуда ва то 15 соли 

зиндонро таъйин мекунад. Қонун барои даъватҳои оммавӣ ба ҷиноятҳои террористӣ 

ва сафедкунии фаъолияти террористӣ ва инчунин изҳорот ё зангҳои зидахл тавассути 

Интернет ҷавобгарии ҷиноӣ пешбинӣ менамояд. 

Озодӣ дар таҳсилот ва чорабиниҳои фарҳангӣ 

Вазорати маориф қоидаҳои либоспӯширо ҷорӣ намуда ва пӯшидани ҳиҷобро дар 

мактабҳо ва идораҳои давлатӣ манъ кардааст. Мақомот ба занон иҷозат додаанд, ки 

дар мактабҳо ва донишгоҳҳо навъи суннатии сарпӯш, яъне рӯймолеро, ки мӯйро 

мепӯшонад, аммо гарданро фаро намегирад, пӯшанд. Бархе аз донишҷӯён ҳиҷоб 

мепўшанд, вале ҳангоми ворид шудан ба бинои мактаб онро аз сар мегиранд. Вазорат 

инчунин доштани ришро барои ҳамаи омӯзгорон манъ кардааст. Донишҷӯёне, ки риш 

доштанд, хабар доданд, ки аз дарс хориҷ карда шуда, бозпурсӣ шуданд ва аз онҳо талаб 

карда шуд, то ришашонро тарошанд. Қарори Вазорати маориф тамоми омӯзгорони 

зан, донишҷӯёни донишгоҳҳо ва мактаббачагонро муваззаф кардааст, ки дар соли 

хониш бо либоси маъмулӣ ба таҳсил биёянд. 

Мақомот то ҳанўз ба шаҳрвандон тавсия медиҳанд, ки аз пӯшидани «либоси бегона» 

худдорӣ намоянд, пеш аз ҳама ба пўшидани ҳиҷоб, ки мӯй, гӯш ва гарданро 

мепӯшонад, таваҷҷуҳ карданд. Тибқи иттилои расонаҳо, Кумитаи давлатии кор бо 

занон ва оила дар якҷоягӣ бо Вазорати корҳои дохилӣ дар ҷойҳои ҷамъиятӣ алайҳи 

занони ҳиҷобпӯш маъракаҳои иттилоотӣ ё «рейд» анҷом доданд ва ба онҳое, ки аз 

кашидани ҳиҷоб сарпечӣ карданд, бо ҷаримаи калон ва ба муҳлати шаш моҳ маҳрум 

аз озодӣ таҳдид намуданд.  

Тибқи дастури Вазорати маориф, аз маъмурияти мактабҳо талаб карда мешавад, ки 

хонандагонро аз Қонун дар бораи масъулияти волидайн огоҳ созанд. Тибқи қонуни 

мазкур, иштироки ҳар нафари аз синни 18-сола поён дар чорабиниҳои динии оммавӣ, 

ба истиснои маросими дафн, манъ аст. Қонун муқаррар кардааст, ки ноболиғони аз 

ҳафт то 18-сола бо ризоияти хаттии волидон метавонанд дар вақтҳои холии худ аз 

мактаб ва берун аз барномаи таълимии давлатӣ таҳсилоти динӣ гиранд, инчунин дар 

доираи фаъолияти таълимӣ дар муассисаҳои динӣ ибодат кунанд. 



Ҳукумат аз ҳамаи донишҷӯёни динӣ дар хориҷа талаб мекунад, ки дар Кумитаи оид ба 

корҳои дин (ККД), Вазорати маориф ва Вазорати корҳои хориҷӣ сабти ном шаванд. 

Қонун барои вайрон кардани маҳдудиятҳо дар мавриди фиристодани шаҳрвандон ба 

хориҷа барои гирифтани таҳсилоти динӣ, мавъиза ва таълимоти динӣ ва барқарор 

кардани робита бо гурӯҳҳои динӣ дар хориҷ аз кишвар бидуни ризоияти Кумитаи дин 

ҷавобгарии ҷиноӣ пешбинӣ кардааст. 

Вазорати маориф аз донишҷӯён ва кормандони илмӣ талаб мекунад, ки пеш аз 

сафарҳои марбут ба таҳсил дар хориҷа иҷозаи ҳукумат бигиранд. Донишҷӯёне, ки 

мехоҳанд ба хориҷа бо мақсади таҳсил сафар кунанд, бояд маълумоти муфассали 

шахсиро дар бораи хешовандони наздик пешниҳод кунанд, вале паёмадҳои риоя 

накардани муқаррароти мазкур мушаххас нашудааст. 

Дар давоми сол чандин хабарҳо расиданд ва тибқи ин хабарҳо, олимоне, ки дар 

мавзӯъҳои ҳассоси марбут ба сиёсат, дин ва таърих асар менависанд, ба далели ҳарос 

доштан аз интиқомҷўии мақомот аз нашр ва ҳатто пешниҳоди маводи худ барои 

ретсензия худдорӣ мекунанд. Барои чопи маводу китобҳои иловагӣ барои донишҷӯён 

иҷозаи Коллегияи Вазорати маориф ва илм ва Кумитаи давлатии амнияти миллӣ 

лозим аст. 

b. Озодии ҷамъомадҳо ва иттиҳодияҳои осоишта 

Ҳукумат озодии гирдиҳамоӣ ва иттиҳодияҳои осоиштаро маҳдуд карда, иҷозати 

ҳукуматҳои маҳаллӣ ва тафтишҳои зуд-зуд аз ҷониби ниҳодҳои гуногуни давлатиро 

талаб мекард. 

Озодии ҷамъомадҳои осоишта 

Конститутсия ҳуқуқи озодии ҷамъомадҳои осоиштаро пешбинӣ мекунад, аммо 

ҳукумат аз одамон талаб мекард, ки барои баргузории тазоҳуроти оммавӣ иҷозаи 

мақомотро бигиранд. Бино ба гузоришҳо, одамоне, ки мехостанд тазоҳуроти осоишта 

баргузор кунанд, аз тарси фишорҳои ҳукумат ин корро накардаанд. 

Бисёре аз занони фаъол таҳти таъқиби анонимӣ ва кӯшиши бадном кардани онҳо дар 

шабакаҳои иҷтимоӣ қарор гирифтанд, аз ҷумла тавассути муаррифии бардурӯғи онҳо 

ҳамчун фоҳиша. Чунин амалҳои номатлуб ба иллати интиқомҷўӣ барои ширкаташон 

дар тазоҳурот сурат гирифтанд. 

Моҳи март кормандони амнияти давлатӣ чаҳор коргареро, ки дар робита ба аз даст 

рафтани саҳмияҳояшон дар хоҷагии деҳқонии ба номи Абдусаломи ноҳияи Восеъ 



тазоҳуроти оммавӣ ташкил карда буданд, бозпурсӣ карданд. Замине, ки дар он гандум 

ва дигар зироатҳо мекоранд, ягона манбаи даромади онҳо буд ва ба бародари як 

мансабдори баландпояи давлатӣ дода шуда буд, ки ин заминро танҳо барои 

тухмипарварӣ истифода карданӣ буд. Пас аз бозпурсӣ онҳоро раҳо карданд ва 

гуфтанд, ки баҳсашон моҳи апрел ҳал мешавад. Баъдан раиси ноҳияи Восеъ изҳор 

дошт, ки даъвои сокинони деҳа беасос аст, зеро дар кишвар моликияти хусусии замин 

манъ аст ва давлат бояд заминро ба ихтиёри ташкилоту шахсони алоҳида супорад. 

Моҳи ноябри соли 2020 Суди олӣ панҷ эътирозгар аз вилояти ҷанубу ғарби Хатлонро 

барои авбошӣ ба 18 моҳ дар колонияи ислоҳии низомаш шадид маҳкум кард. Моҳи 

майи соли 2020 ин афрод ба нишони эътироз аз вокуниши сусти ҳукумат ба резиши 

ярч, ки даҳҳо хона ва биноро дар ноҳияи Хуросон хароб карда буд, ҳаракати нақлиётро 

дар шоҳроҳи Бохтар-Душанбе баста буданд. Панҷ нафари дигар, аз ҷумла се зан, ҳар 

кадом ба маблағи 5800 сомонӣ (516 доллар) ҷарима шуданд. 

Озодии иттиҳодияҳо 

Конститутсия озодии иттиҳодияҳоро ҳифз мекунад, аммо ҳукумат ин ҳуқуқро маҳдуд 

кардааст. Қонун аз ҳама «иттиҳодияҳои ҷамъиятӣ» тақозо мекунад, ки ҳисоботи 

муфассали молиявиро дар вебсайтҳои худ ҷойгир кунанд. Қонун талаботҳои душвор 

барои ҳисоботҳо таъйин кардааст. Созмонҳои ҷомеаи шаҳрвандӣ бори дигар дар 

бораи афзоиши назарраси шумора ва шиддати санҷишҳои бақайдгирӣ ва андоз аз 

ҷониби мақомот хабар доданд. 

Ассотсиатсияи ҳуқуқшиносони «Помир» дар бораи ҷарима барои напардохтани андоз 

аз грантҳои соли гузашта гирифташуда огоҳӣ гирифт. Ба гуфтаи ин иттиҳодия, онҳо 

ҳама грантҳоро ба таври лозимӣ дар идораи андоз сабти ном кардаанд, аммо дар 

ҳуҷҷатҳои ҷаримавӣ гуфта шудааст, ки онҳо грантҳоро дар кумитаи сармоягузорӣ 

сабти ном накардаанд ва маблағи 6 дарсадиро пардохт накардаанд. Ин иттиҳодия дар 

ҳоли ҳозир аз болои ҷарима ба додгоҳ шикоят бурда, иддао дорад, ки байни гранти 

хориҷӣ ва сармоягузории хориҷӣ фарқият вуҷуд дорад ва аз ин рӯ, набояд аз онҳо 6 

дарсад ситонида шавад. Агар ассотсиатсия дар мурофиаи ин парванда ноком шавад, 

пас чунин воқеият боиси он мегардад, ки имкони идомаи фаъолияти аксари 

созмонҳои ҷамъиятӣ ба таври ҷиддӣ маҳдуд мешавад, зеро онҳо 6 фоиз аз маблағи 

кумакҳои молиявӣ, ки дарёфт менамоянд, аз даст медиҳанд. 

c. Озодии дин 

Барои дарёфти ҳисоботи Департаменти Давлатӣ оид ба озодии дин дар кишварҳои 

ҷаҳон лутфан ташриф оред ба сомонаи https://www.state.gov/religiousfreedomreport/. 

https://www.state.gov/religiousfreedomreport/


d. Озодии тағйири макон ва ҳуқуқи тарки кишвар 

Қонун озодии сафар ба хориҷа, муҳоҷират ва бозгаштро пешбинӣ мекунад, аммо 

ҳукумат баъзе маҳдудиятҳо ҷорӣ кардааст. Тибқи Конститутсия, маҳдуд кардани 

ҳуқуқу озодиҳои инсон ва шаҳрванд танҳо дар мавридҳои таъмини ҳуқуқу озодиҳои 

шахсони дигар, тартиботи ҷамъиятӣ, ҳифзи асосҳои сохти конститутсионӣ, амнияти 

давлат, мудофиаи кишвар, ахлоқи ҷомеа, тандурустии ҷомеа ва тамомияти арзии 

ҷумҳурӣ раво дониста мешавад. 

Убуру мурур дар ҳудуди кишвар: Ҳукумат убуру мурури шаҳрвандони хориҷиро, ба 

истиснои дипломатҳо ва кормандони созмонҳои башардӯстонаи байналмилалӣ, дар 

ҳудуди 15-милии марз бо Афғонистон ва Чин дар вилояти Хатлон ва ВМКБ, то замони 

гирифтани иҷозатномаи махсус аз Вазорати корҳои хориҷӣ, манъ кардааст. Мақомот 

на ҳамеша маҳдудиятҳои убуру мурур дар назди сарҳади ғарбӣ бо Афғонистонро 

таъмин мекарданд, ҳарчанд ки ҳукумат аз сайёҳон (аз ҷумла кормандони созмонҳои 

байналмиллалӣ ва дипломатҳои хориҷӣ) талаб мекард, ки барои боздид аз ВМКБ 

иҷозатномаи махсус гиранд. Ҳукумат инчунин татбиқи сиёсатеро, ки мутобиқи он ба 

паноҳандагони афғон дар маҳаллаҳои шаҳрҳо зиндагӣ кардани мамнўъ аст, идома дод. 

Сафарҳо ба хориҷа: дар баъзе мавридҳо, ба сабаби маҳдудиятҳои худсарона ва беасос, 

шахсони алоҳида ба тарк кардани кишвар ҳуқуқ надоранд. Созмонҳои ҷомеаи 

шаҳрвандӣ бар ин назаранд, ки муқаррароте, ки иҷозаи Вазорати маорифро талаб 

мекунад, барои ҳамаи донишҷӯёне, ки мехоҳанд дар хориҷа таҳсил кунанд, маҳдудияти 

ҳуқуқи шаҳрвандон ба озодии рафту омад дар дохили кишвар ва берун аз он аст ва 

нақзи ӯҳдадориҳои байналмилалии Тоҷикистон дар робита ба Паймони 

байналмилалӣ дар бораи ҳуқуқҳои шаҳрвандӣ ва сиёсӣ маҳсуб меёбад. 

Баъзан марзбонон барои шаҳрвандоне, ки мехоҳанд ба хориҷа сафар кунанд, 

маҳдудиятҳои худсарона ҷорӣ мекарданд. Рӯзи 3 август гурӯҳе, ки тавассути 

Узбекистон ба Русия мерафтанд, шикоят карданд, ки наметавонанд аз гузаргоҳи 

«Саразм» дар марз бо Узбекистон убур кунанд, зеро ин гузаргоҳ аз ҷониби Тоҷикистон 

баста шудааст. Пас аз ду рӯз мақомоти маҳаллӣ гуфтанд, ки мушкил ҳал шуд ва 

мардум иҷозаи убури марзро доранд. Ба гуфтаи наздикони афроде, ки марзро убур 

карданд, мушкили онҳо танҳо пас аз додани ришва ба марзбонон ҳал шуд. Рӯзи 28 июл 

чунин вазъ дар гузаргоҳи «Фотеҳобод» дар марз бо Узбекистон рух дода буд. Мақомоти 

маҳаллӣ гуфтанд, ки сарҳад баста аст ва барои убури онҳо иҷозаи расмӣ ё даъвати 

Узбекистон лозим аст. 

e. Вазъи оворагони дохилӣ ва муносибат бо онҳо 



Маълумот дастрас нест.  

f. Ҳимояи паноҳандагон  

Дастрасӣ ба тартиби дарёфти паноҳандагӣ: Қонун додани паноҳгоҳ ва мақоми 

паноҳандаро пешбинӣ кардааст ва ҳукумат системаи таъмини ҳимояи паноҳандагонро 

таъсис додааст. Раванди муайян кардани мақоми паноҳанда, инчунин расмиёти судӣ 

ба стандартҳои байналмилалӣ мувофиқат намекунад. Кодекси ҷиноӣ паноҳҷӯёнеро, ки 

ғайриқонунӣ вориди кишвар шудаанд, ба ҷавобгарӣ мекашад, дар ҳоле ки қонун дар 

бораи гурезаҳо вуҷуд дорад, ки тибқи он вуруди ғайриқонунӣ ба кишвар ҷиноят 

маҳсуб намеёбад. Ин муқаррароти қонунии ба ҳам зид омада маънои онро дорад, ки 

паноҳҷӯён хатари ҳабс ва депортатсияро бидуни дастрасӣ ба расмиёти паноҳандагӣ 

доранд. Тибқи қонун, барои дарёфти паноҳандагии қонунӣ, паноҳҷӯён бояд ба таври 

қонунӣ бо ҳуҷҷатҳои сафар ва раводиди пешакӣ гирифташуда вориди кишвар шаванд.    

Ҳукумат ба шахсони паноҳҷӯянда шаҳодатномаи шахсии муваққатӣ ҳангоми баррасии 

дархости паноҳандагӣ тавассути Комиссияи миллӣ оид ба муайян кардани мақоми 

паноҳанда ва ҳангоми додани мақоми паноҳанда шаҳодатномаи шахсии паноҳанда 

ҳамчун далели будубоши қонунӣ медиҳад. Манбаъҳои гуногун хабар доданд, ки 

мансабдорони масъул ба сабти номи паноҳанда барои додани шаҳодатномаи 

паноҳандагии муваққатӣ ё доимӣ ришва талаб мекунанд, ки дар баъзе мавридҳо беш 

аз 2000 долларро ташкил медиҳад. Паноҳандагоне, ки аз ҷониби ҳукумат эътироф 

шудаанд, дар баробари шаҳрвандони маҳаллӣ аз ҳуқуқҳои иҷтимоӣ ва иқтисодӣ 

бархурдоранд ва метавонанд дар кишвар қонунӣ истиқомат кунанд. Огоҳиномаҳои 

расмӣ дар бораи қарорҳои маъмурию ҳуқуқӣ дар бораи асосноккунии қарорҳои суд 

маълумоти кам медиҳанд. 

Ҳукумат ба ҷорӣ кардани маҳдудиятҳои ҷиддие барои паноҳҷӯён ва паноҳандагони 

сабтиномшуда идома дод ва мақомот ба манъи сукунати онҳо дар пойтахт ва тамоми 

шаҳрҳои бузурги кишвар идома доданд. Кормандони ҳифзи ҳуқуқ пайваста 

паноҳандагонро назорат мекарданд. Паноҳандагон ба рейдҳои милитсия дучор 

мешуданд, агар гумон мерафт, ки онҳо дар минтақаи мамнўъшуда қарор доранд. Дар 

моҳи сентябр ҳукумат сарҳади заминиро барои паноҳҷӯён баста ва вуруди бисёре аз 

(на ҳама) паноҳҷуёни навро рад кард ва нозирон гузориш медиҳанд, ки аз миёнаҳои 

моҳи август то ҳол ягон дархости нави паноҳандагӣ баррасӣ нашудааст. Моҳи ноябр 11 

паноҳҷӯи афғон пас аз ба охир расидани мӯҳлати раводидашон ихроҷ шуданд ва онҳо 

натавонистанд ҳамчун паноҳанда сабти ном шаванд.  

Қонунгузории миллӣ мақоми паноҳандаро ба мӯҳлати то се сол медиҳад. Раёсати кор 

бо шаҳрвандӣ ва паноҳандагони назди Хадамоти бақайдгирии шиносномадиҳии 



Вазорати корҳои дохилӣ барои тамоми масъалаҳо дар робита ба паноҳандагон масъул 

аст. Паноҳандагон бояд ҳамасола дар мақомот сабти ном шаванд, то суроғаи худро 

тасдиқ кунанд, аммо чунин расмиёт бақайдгирии дубораи мақоми онҳо намебошад. 

Тибқи омори ҳукумат, дар нимсолаи аввали соли ҷорӣ шумори паноҳҷӯёни нав хеле 

афзоиш ёфтааст. Дар Тоҷикистон ҳудуди 6000 паноҳанда сабти ном шудаанд, ки 99 

дарсади онҳоро афғонҳо ташкил медиҳанд, ҳарчанд нозирон тахмин мезананд, ки 

шумори воқеии паноҳҷӯён дар ин кишвар ба 12000 нафар наздик аст.   

Ихроҷи иҷборӣ: дар тамимҳои марбут ба ҳимоя ва ҳуқуқи инсон нигарониҳои 

амнияти миллӣ бартарӣ доштанд, ки аксаран хатари депортатсияи паноҳҷӯён ва 

паноҳандагонро зиёд мекард. Дар давоми сол ҳукумат мақоми шаш оилаи 

паноҳандаро (28 нафар) лағв кард; ба онҳо хавфи ҷазо ва бадарғаи минбаъда давом 

меёфт. Моҳи июн ҳукумат қонунро ислоҳ кард, то ки депортатсияро истисно кунад. 

Сарфи назар аз навсозии қонун, хатари бозпас фиристодан боқӣ мемонад. Моҳи август 

гузориш шуда буд, ки бо вуҷуди тарси таъқиб дар Афғонистон чанд паноҳҷӯ аз ҳаққи 

вуруд ба Тоҷикистон маҳрум шудаанд. 

Дар баробари эҳтимолан омадани ҳазорон паноҳҷўи афғон, ҳукумат саъй кардааст, ки 

бо Комиссари Олии Созмони Милали Муттаҳид дар умури паноҳандагон (UNHCR) ва 

дигар созмонҳои башардӯстона ҳамкорӣ кунад, то ба паноҳҷўён ва оворагони дохилӣ 

ҳимоя ва кумак расонад. 

Озодии тағйири макон: Ба паноҳандагон иҷоза дода намешавад, ки дар ВМКБ ва 

маҳаллаҳои бузурги шаҳрҳо, аз ҷумла дар шаҳри Душанбе, истиқомат кунанд. Чунин 

шароит боиси маҳдуд шудани имконияти дарёфти кор ва хондан дар мактаб 

гардидааст. 

Дастрасӣ ба хизматрасониҳои асосӣ: Паноҳандагон ва паноҳҷӯён дар баробари 

шаҳрвандони маҳаллӣ ба хизматрасониҳои иҷтимоӣ, таълимӣ ва тандурустӣ 

дастрасии бемамониат доранд. Гарчанде ки фаъолияти UNHCR пеш аз ҳама ба ҳимоя 

ва ҳифзи манофеи паноҳандагон нигаронида шудааст, дар доираи он як ҷузъи маҳдуди 

башардӯстона барои кӯмак ба оилаҳои осебпазиртарин нигоҳ дошта шудааст. UNHCR 

тавассути шарики худ - СҒД «Паноҳандагон, кӯдакон ва шаҳрвандони осебпазир» ба 

кӯдакони оилаҳои осебпазир китобҳо, либоси мактабӣ ва курсҳои забономӯзиро 

таъмин намуда, инчунин барои хароҷоти табобат кӯмак кард. Вақте ки паноҳандагон ва 

паноҳҷӯён бо мушкилоти ҳуқуқӣ рӯ ба рӯ шуданд, як шарики кӯмаки ҳуқуқии UNHCR 

ба онҳо дар дарёфти ҳимояи судӣ ёрӣ расонд ва барои мақомоти маҳаллӣ бо мақсади 

беҳтар намудани фаҳмиши онҳо дар бораи ҳуқуқи паноҳандагон машғулиятҳои 

омӯзишӣ ва баланд бардоштани сатҳи огаҳӣ гузаронид.    



Роҳҳои ҳалли масъала дар дурнамои дарозмуддат: Қонун ба таври босуръат 

гирифтани шаҳрвандиро пешбинӣ намекунад ва бинобар ин ҳангоми дархост кардан 

барои гирифтани  шаҳрвандӣ паноҳандагон дар ҳолати баробар бо хориҷиёне, ки 

паноҳанда нестанд, қарор мегиранд. Ба сифати пешшарт, паноҳандагон бояд аз 

мақоми паноҳандагии худ даст кашанд ва барои гирифтани иҷозатномаи истиқомати 

муваққатӣ муроҷиат кунанд, то тавонанд минбаъд барои дарёфти шаҳрвандӣ 

муроҷиат кунанд. То ба имрўз чунин собиқае сабт нашудааст. 

g. Шахсони бе шаҳрвандӣ  

Шумораи умумии шахсони бе шаҳрвандӣ ва шахсони дорои шаҳрвандии номуайян, ки 

аз ҷониби UNHCR ва шариконаш муайян ва ба қайд гирифта шудаанд, 52 017 нафарро 

ташкил медиҳад (15 462 мард ва 36 555 зан). Ҳукумат, UNHCR ва ташкилотҳои 

ғайридавлатии шарик дар панҷ минтақаи кишвар (вилояти Хатлон, вилояти Суғд, 

Ноҳияҳои тобеи ҷумҳурӣ, Рашт ва ВМКБ) татбиқи лоиҳаро оид ба муайян ва пайдо 

кардани роҳҳои ҳалли масъалаҳои марбут ба шахсони бе шаҳрвандӣ ва шахсони дорои 

шаҳрвандии номуайян (ба шумули шаҳрвандони собиқи ИҶШС) идома доданд. 

Дафтари Комиссари олии СММ оид ба паноҳандагон, созмонҳои ғайридавлатӣ ва 

мақомоти маҳаллӣ дар ҷустуҷӯи роҳҳои ҳалли масъалаҳо, аз ҷумла тасдиқи шаҳрвандӣ 

ва додани ҳуҷҷатҳои тасдиқкунанда, барои 46 704 нафар, аз ҷумла калонсолон ва 

кўдакон, кори муштаракро анҷом доданд. Боқимонда 4656 нафар то ҳол дар раванди 

ҳалли мушкилоти худ қарор доранд. 

Дар моҳи декабри соли 2019 ҳукумат қонуни авфро қабул кард, ки ба шахсони бе 

шаҳрвандӣ ва шаҳрвандони хориҷие (ба хусус шаҳрвандони собиқ ИҶШС), ки 

ғайриқонунӣ дар қаламрави кишвар сукунат доштанд ва ба ин тартиб қоидаҳои 

будубошро вайрон карданд, қонунигардонӣ ва ба эътидол даровардани вазъи ҳуқуқии 

худро иҷозат дод. Қонуни авф то моҳи декабри соли 2022 эътибор дорад ва дар 

муддати ин вақт ҳамаи шахсоне, ки қонуни мазкур ба онҳо дахл дорад, бояд дархости 

худро барои қонунигардонии будубоши худ дар Тоҷикистон пешниҳод кунанд. 

UNHCR қонунро ҳамчун як қадами муҳим дар мубориза бо бе шаҳрвандӣ дар кишвар 

арзёбӣ кард. 

 

Қисми 3. Озодии мушорикат дар раванди сиёсӣ 

Қонун ба шаҳрвандон имкони интихоби ҳукумати худро дар интихоботи озод ва 

одилона дар асоси ҳуқуқи овоздиҳии умумӣ фароҳам меорад, аммо ҳукумат ин 

ҳуқуқро маҳдуд кардааст. Президент ва ҷонибдоронаш дар ҳокимияти давлатӣ 



ҳукмфармо боқӣ мондаанд ва дар самти бартараф кардани гуногунандешии воқеъӣ ба 

хотири таҳкими ҳокимият чораҳо андешидаанд. Ҳизби сиёсии президент, яъне Ҳизби 

Халқии Демократии Тоҷикистон (ҲХДТ), дар ҳарду палатаи парлумон бартарӣ доранд. 

Аъзои ҲХДТ аксарияти мансабҳои давлатиро ишғол мекунанд. Президент ваколатҳои 

васеъро, аз ҷумла дар таъйин ва сабукдӯш кардани мансабдорон, дорад ва дар давоми 

сол ӯ аз ин ваколатҳои худ ба ҳадди қобили мулоҳиза истифода бурд. 

Интихобот ва мушорикат дар ҳаёти сиёсӣ  

Интихоботи охирин: Дар соли 2020 дар кишвар ду интихоботи бузург баргузор 

мешавад: интихоботи парлумонӣ дар моҳи март ва интихоботи президентӣ дар моҳи 

октябр. Ба далели фазои маҳдуди сиёсии кишвар ҳеҷ яке аз овоздиҳиҳо озод ва 

одилона набуд.  

Рӯзи 29 январ Дафтари институтҳои демократӣ ва ҳуқуқи башари Созмони Амният ва 

Ҳамкории Аврупо (САҲА) гузориши ниҳоии худро дар бораи интихоботи 

президентии моҳи октябри соли 2020 нашр кард ва изҳор дошт, ки интихобот ба таври 

осоишта, вале таҳти назорати шадид ва маҳдудиятҳо бар ҳуқуқу озодиҳои асосӣ 

баргузор шуд. Дар гузориш қайд мешавад, ки дар ҷараёни интихобот ҷой барои 

баҳсҳои гуногунандешонаи сиёсӣ вуҷуд надошт ва алтернативаҳои воқеии сиёсӣ ба 

интихобкунандагон пешниҳод карда нашуданд. 

Моҳи апрел Комиссияи марказии интихоботӣ интихоботи пеш аз мӯҳлат ба палатаи 

поёнии парлумонро дар се ҳавзаи интихоботии бо курсиҳои холӣ эълон кард. 

Сокинони ин округхо аз интихобот огох карда нашуданд, маъракаи пешазинтихоботӣ 

сурат нагирифтааст, номзадҳо дар назди омма намебароянд, дар бораи номзадҳо 

маълумот паҳн карда нашудааст. Дар интихоботҳои пештара дар ҷойхои ҷамъиятӣ 

плакатҳое овехта шуда буданд, ки дар онҳо номзадҳои гуногун ва барномаи онҳо акс 

меёфт. Интихоботро расонаҳо инъикос накарданд ва аъзои ҳизби ҳоким ҲХДТ ҳар се 

курсиро соҳиб шуданд.  

Ҳизбҳои сиёсӣ ва мушорикат дар ҳаёти сиёсӣ: Ҳукумат фаъолиятҳоро таҳти 

парчами ҲНИТ, «Гурӯҳи 24» ва «Эътилофи миллӣ» манъ кардааст. Ҳизбҳои сиёсии 

марбут ба дин манъ карда шудаанд.  

Иштироки занон ва аъзои гурӯҳҳои ақаллият: Ҳеҷ қонуне иштироки занон ва 

намояндагони ақаллиятҳоро дар раванди сиёсӣ маҳдуд намекунад. Занҳо дар 

равандҳои қабули қарор дар ҳама сатҳҳои институтҳои сиёсӣ кам намояндагӣ 

доштанд. Намояндагии занон дар тамоми шохаҳои ҳукумат камтар аз 30 фоизро 

ташкил медиҳад. Се вазир зан буданд, аммо ягон вазир аз гурӯҳҳои ақаллият набуданд. 



Расму суннатҳои фарҳангӣ монеъи иштироки занон дар сиёсат шудааст, гарчанде ки 

ҳукумат ва ҳизбҳои сиёсӣ барои мусоидат ба иштироки занон кӯшиш ба харҷ доданд. 

 

Қисми 4. Коррупсия ва набудани шаффофият дар 

ҳукумат 

Қонун барои амалҳои коррупсионӣ аз сўи мансабдорон ҷазои ҷиноятӣ пешбинӣ 

кардааст, аммо ҳукумат қонунро ба таври самаранок татбиқ накард. Мансабдорон зуд-

зуд ба амалҳои коррупсионӣ даст мезаданд ва беҷазо мемонданд. Дар давоми сол 

гузоришҳои сершумор дар мавриди фасод ба қайд гирифта шуданд. Расонаҳо хабар 

доданд, ки дар ду соли гузашта аксарияти ҳолатҳои гирифтани пора аз ҷониби 

мансабдорон ҳамчун қаллобӣ тасниф карда шуданд ва шахсони мансабдор бо 

пардохти ҷаримаи рамзӣ раҳо ёфтанд. Дар аксари ҳолатҳо миқдори ришвае, ки онҳо 

гӯё гирифтаанд, тадриҷан бештар буд аз ҷаримае, ки пардохтаанд. 

Коррупсия: Агентии давлатии мубориза бо коррупсия салоҳиятдор аст, ки фаъолияти 

молиявии ҳизбҳои сиёсӣ, ташкилотҳои байналмилалӣ ва иттиҳодияҳои ҷамъиятии 

маҳаллиро тафтиш кунад. Ҳизбҳои сиёсӣ вазифадоранд, ки ҳар сол ҳисоботи арзёбии 

риски коррупсияро ба ин ниҳод пешниҳод кунанд.  

Дар моҳи июл Агентӣ гузориш дод, ки бештари ҷиноятҳои коррупсионӣ дар 

нимсолаи аввал аз ҷониби хизматчиёни давлатӣ содир шудааст - 113 ҳолат ва бахши 

бонкӣ бо 93 ҳолат дар ҷои дуюм аст. Аз ҷумлаи ҷиноятҳои содиркардаи хизматчиёни 

давлатӣ 79-тоаш аз ҷониби кормандони Вазорати маориф ва илм содир шудааст. Дар 

ҳамин ҳол расонаҳо хабар доданд, ки раиси пешини «Агроинвестбонк», ки соли 2020 

боздошт шуда буд, пас аз пардохти пурраи қарзҳои ғайриқонунӣ додааш, озод карда 

шуд. 

Фасод дар Вазорати маориф ва илм хусусияти системавӣ дорад. Додани ришва барои 

дохилшавӣ ба донишгоҳ ба амалкарди маъмулӣ табдил ёфтааст. Бино ба гузоришҳо, 

донишҷӯёни оянда барои дохил шудан ба донишгоҳҳои бонуфузи кишвар ҳазорҳо 

сомонӣ (садҳо доллар) ришва медоданд ва дар вилоятҳо барои дохилшавӣ ба коллеҷ 

садҳо сомонӣ ришва медоданд. Бино ба гузоришҳо, донишҷӯён аксар вақт барои 

гирифтани баҳои хуб дар имтиҳонҳо ришваи иловагӣ медоданд. Тибқи иттилои 

Агентии мубориза бо коррупсия, дар шаш моҳи соли ҷорӣ дар бахши маориф 85 

мавриди фасод ба қайд гирифта шудааст.  



Вазорати корҳои дохилӣ, Агентии мубориза бо коррупсия ва Прокурори генералӣ 

масъулияти таҳқиқ, боздошт ва ба ҷавобгарии ҷиноӣ кашидани мансабдорони 

гумонбар дар фасодро бар дӯш доранд. Ҳукумат мушкилоти фасодро эътироф карда, 

барои мубориза бо он як қатор тадбирҳо андешидааст, аз ҷумла ба ҷавобгарии ҷиноӣ 

кашидани мансабдорони сатҳи поёнӣ барои гирифтани пора. 

Вазорати корҳои дохилӣ ва Агентии мубориза бо коррупсия парвандаҳоро пас аз 

анҷоми тафтишот ба Прокуратураи генералӣ мефиристанд. Дар баъзе мавридҳо 

ниҳодҳо дар тӯли ин раванд бо Прокуратураи генералӣ ҳамкорӣ мекарданд. 

 

Қисми 5. Мавқеи ҳукумат нисбати таҳқиқоти 

байналмилалӣ ва ғайриҳукуматӣ дар мавриди нақзи 

ҳуқуқи инсон 

Гурӯҳҳои ҳомии ҳуқуқи инсон дар дохили кишвар ҳангоми гузаронидани мониторинг 

ва омодамозии гузоришҳо дар бораи вазъи умумии ҳуқуқи инсон бо мушкилиҳои зиёд 

рӯ ба рӯ шуданд. Созмонҳои ғайридавлатӣ ва рӯзноманигорони ватанӣ аз танқиди 

кушоди президент ё дигар мансабдорони баландпоя дурӣ ҷустанд ва аз муҳокимаи 

масъалаҳои марбут ба ҲНИТ худдорӣ карданд. Созмонҳои ҳомии ҳуқуқи инсон ва 

СҒД-ҳои ҷомеаи шаҳрвандӣ ба фишори афзояндаи ҳукумат дучор мешуданд. Мақомот 

як қатор СҒД-ҳоро бо иттиҳоми мушкилоти сабти ном ва ҳуқуқвайронкуниҳои 

маъмурӣ мавриди тафтиш қарор доданд.  

Созмони Милали Муттаҳид ва дигар муассисаҳои байналмилалӣ: Ҳукумат ба 

ташриф овардани мансабдорони баландпояи Дафтари СММ оид ба маводи нашъадор 

ва ҷинояткорӣ ба ҳабсхонаҳоро мусоидат кард, аммо то ба ҳол ба Кумитаи 

байналмилалии салиби сурх чунин дастрасиро иҷозат надодааст.  

Ниҳодҳои давлатӣ оиди ҳифзи ҳуқуқи инсон: Дафтари Ваколатдор оид ба ҳуқуқи 

инсон барои посух додан ба шикоятҳои мардум чандон саъй накардааст. Дафтари 

Ваколатдор бо СҒД-ҳо барои муҳокимаи ҳолатҳои мушаххаси нақзи ҳуқуқи инсон ва 

мушкилоти умумии марбут ба ҳуқуқи инсон дар кишвар мулоқот кард, аммо ҳеҷ 

тадбире аз ҷониби ҳукумат сурат нагирифт. 

Дафтари кафолатҳои конститутсионии ҳуқуқи шаҳрвандони назди Ҳукумати 

Ҷумҳурии Тоҷикистон таҳқиқ ва посух ба шикоятҳои шаҳрвандонро идома дод, аммо 



нокифоягии кадрҳо ва ҳамкории ноҳамоҳанг бо дигар муассисаҳои давлатӣ 

самаранокии фаъолияти ин идораро халалдор намуд. 

 

Қисми 6. Табъиз ва бадрафториҳо дар ҷомеа 

Занон 

Таҷовуз ва хушунати хонаводагӣ: Барои таҷовуз ба номус тибқи қонун бо маҳрумият 

аз озодӣ то 20 сол ҷазо дода мешавад. Қонуни алоҳида дар бораи таҷовузи ҳамсар ва ё 

шавҳар вуҷуд надорад. Кормандони мақомоти ҳифзи ҳуқуқ одатан ба занҳо тавсия 

медиҳанд, ки даъво накунанд, вале бо исрори ҷабрдида парвандаҳоро ба қайд 

мегиранд. Нозирон ба он боваранд, ки аксари ҳолатҳои марбут ба таҷовуз сабт 

нашудаанд, зеро ҷабрдидагон аз он меҳаросиданд, ки мавриди таҳқиру маломати 

атрофиён мегарданд.  

Рӯзи 4 июл дар деҳаи Навободи ноҳияи Рӯдакӣ як духтари ҳаштсола Руфейда 

Иноятова ба номусаш таҷовуз карда шуда ва сипас кушта шуд. Прокурори генералӣ 

рӯзи 13 июл дар нишасти хабарӣ дар Душанбе эълон кард, ки гумонбар Раҳматулло 

Гадоев ба таҷовуз ба номус ва куштор муттаҳам мешавад, ки дар сурати тасдиқ ёфтани 

ҷинояти мазкур ўро ҳукми абад интизор аст. Моҳи октябр Суди олӣ ӯро ба ҳабси абад 

маҳкум кард. Ин қазия фаъолони ҷомеаи шаҳрвандиро такон дод ва аз Рустами 

Эмомалӣ, раиси палатаи болоии порлумони кишвар, тақозо карда шуд, ки ба даҳҳо 

ҳодисаи зӯроварии ҷинсӣ нисбати ноболиғон, ки ба далели доғи иҷтимоӣ ва вуҷуд 

доштани фасод дар низоми судӣ сабт намешаванд, таваҷҷӯҳи бештар зоҳир карда 

шавад. Рустами Эмомалӣ ба талаби фаъолон розӣ шуд, ки тафтишотро шахсан таҳти 

назорати худ бигирад, то ҳарчи зудтари додгоҳ ва адолатро таъмин кунад. 

Оид ба зӯроварии хонаводагӣ дар кодекси ҷиноӣ муқаррароте пешбинӣ нашудааст. 

Зӯроварӣ нисбати занон, аз ҷумла хушунат ба ҳамсар, мушкили паҳншуда боқӣ 

мондааст. Занон аз тарси зери таъқиб қарор гирифтан ва ё аксуламали нокифоя нишон 

додани мақомоти милитсия ва мақомоти судӣ ҷабри кашидаашон аз хушунати 

хонаводагиро ифшо намекунанд, ки дар натиҷа ҷинояткорон беҷазо мемонанд. 

Мақомот, ки идеяи муносибатҳои суннатӣ байни марду занро пешбарӣ мекунанд, 

хушунати хонаводагиро рад карда, ин падидаро ҳамчун «масъалаи дохили оила» шарҳ 

медоданд.  



Кумитаи кор бо занон дар самти кумак ба ҷабрдидагон аз хушунати хонаводагӣ 

захираҳои маҳдуд дар ихтиёр дошт, аммо намояндагони кумитаҳои маҳаллӣ занонро 

ба паноҳгоҳҳои бӯҳронӣ барои кӯмак мефиристоданд.  

ВКД ҳодисаҳои зуроварии оилавиро, ки дар доираи зуроварии умумӣ ва авбошӣ ба 

қайд мегирад, бо қайди махсус дар ҳуҷҷатҳо, ки зуроварии оилавиро алоҳида нишон 

медиҳад. 

Мақомот гузоришҳоро дар бораи хушунати хонаводагӣ хеле кам таҳқиқ мекунанд ва 

танҳо чанд нафареро, ки дар хушунати хонаводагӣ гумонбар шуданд, ба ҷавобгарӣ 

кашиданд. Вазорати корҳои дохилӣ салоҳияти содир кардани фармонҳои маъмурӣ 

дар бораи манъкуниро дорад, аммо милитсия аксаран дар ҳолатҳои хушунати 

хонаводагӣ танҳо огоҳӣ, ҳабси кӯтоҳ ё ҷарима барои «ҳуқуқвайронкунии маъмурӣ» 

содир мекунад. 

Созмони «Дидбони ҳуқуқи башар» дар тӯли сол гузориш дод, ки хушунат алайҳи 

занон падидаи паҳнгашта аст ва ҳамчунин оид ба имконпазир набудани таҳқиқи 

хабарҳо дар бораи хушунати хонаводагӣ дар манотиқи рустоӣ таъкид карда шуд. 

Дигар намудҳои амалкарди суннатии зиёновар: Маросимҳои динӣ бисёрзаниро 

сарфи назар аз ғайриқонунӣ будани ин амал имконпазир мегардонанд. Созмонҳои 

ғайридавлатӣ ҳисоб кардаанд, ки то 10 дарсади мардон ба бисёрзанӣ машғуланд. 

Аксари ин издивоҷҳои бисёрзанӣ арӯсҳои ноболиғро дар бар мегирифтанд. Издивоҷи 

ғайрирасмии дуюм ва сеюм торафт бештар маъмул гаштааст ва дар чунин ҳолатҳо на 

занҳо ва на фарзандонашон аз мақоми юридикӣ ва ҳуқуқҳо бархурдор намебошанд.  

Озори ҷинсӣ: Дар мавриди озори ҷинсӣ дар ҷои кор қонуни мушаххасе қабул 

нашудааст, ки онро манъ кунад.  

Озори ҷинсӣ метавонад тибқи дигар моддаҳои Кодекси ҷиноятӣ, аз қабили авбошии 

хурд, мувофиқат кунад. Тибқи маълумоти Суди Олӣ, дар нимсолаи аввал судҳои 

шаҳри Душанбе 42 парвандаи озори ҷинсиро баррасӣ карданд. Аз ин шумора танҳо се 

ҳолат ба таҷовуз рабт доштанд.  

Дар назди Кумитаи кор бо занон ва оила маркази тамос барои ҷабрдидагон аз озори 

ҷинсӣ дар ҷои кор амал мекунад, ки тавассути он мутахассис метавонад ба ҷабрдидагон 

кумаки ҳуқуқӣ ва равонӣ расонад. 

Ҷабрдидагон аксар вақт аз тарси доғи иҷтимоӣ дар бораи мушкилоташон хабар 

намедоданд. Заноне, ки дар бораи озори ҷинсӣ хабар медоданд, бо интиқом аз ҷониби 

корфармоён ва инчунин зери сарзанишу маломати оила ва ҷамоати худ дучор 



меомаданд. Фаъолони ҳуқуқи инсон қайд карданд, ки ҷабрдидагони озори ҷинсӣ дар 

аксари ҳолатҳо аз тарс ва шарми мардум хомӯширо авлотар медонанд. Як фаъоли 

ҳуқуқи башар ба расонаҳо гуфтааст, ки шаш зан бо шикоят аз озори ҷинсӣ ба назди ӯ 

омаданд, аммо ҳеҷ кадоме аз онҳо ба суд муроҷиат накарданд.  

Моҳи январ шӯъбаи корҳои дохилии шаҳри Ваҳдат аз боз кардани парвандаи ҷиноӣ 

дар робита ба паҳн кардани навор бо саҳнаҳои ҷинсии фаъол Д.М, ки бори аввал моҳи 

сентябри соли 2019 пайдо шуда буд, худдорӣ кард. бо марде, ки чеҳрааш дар видео 

пинҳон буд. Д.М. аз ҷумлаи онҳое буд, ки дар соли 2019 имзо ҷамъоварӣ карда, талаб 

карданд, ки аз президент фармон дар бораи боло бурдани пардохти интернети 

мобилӣ лағв шавад. Дар мактуби шӯъбаи тафтишотии шаҳри Ваҳдат гуфта мешавад, 

ки ба далели мавҷуд набудани таркиби ҷиноят дар ин навор парвандаи ҷиноӣ боз 

нашудааст. 

Ҳуқуқҳои репродуктивӣ: Дар давоми сол дар бораи исқоти иҷборӣ ё стерилизатсияи 

маҷбурӣ аз ҷониби мақомоти давлатӣ гузориш дода нашудааст. 

Зӯроварии шарики маҳрамона як мушкили умда боқӣ мемонад, ки ба озодии амалҳои 

зан, аз ҷумла саломатии ҷинсӣ ва репродуктивӣ таъсир мерасонад. Стереотипҳои 

марбут ба нақшҳои гендерӣ ва характери мамнӯъ будани сӯҳбат дар бораи ҷинсӣ ба 

занон ва духтарон аз гирифтани маълумот дар бораи солимии репродуктивӣ ва 

дастрасӣ ба хидматҳо монеъ шуданд. 

Қурбониёни зӯроварии ҷинсӣ ҳуқуқи қонунӣ ба ҳимоя ва хидматҳои иҷтимоӣ, аз 

ҷумла дастрасӣ ба пешгирии ҳомиладории изтирорӣ доранд, ҳарчанд онҳо дар 

дастрасӣ ба ин хидматҳо мушкилӣ доштанд. 

Табъиз: Гарчанде ки қонун барои мардон ва занон музди баробар барои кори 

баробарро пешбинӣ мекунад, монеаҳои фарҳангӣ имкониятҳои касбии занонро 

маҳдуд мекунанд. Қонун ҳуқуқи занонро дар масъалаҳои издивоҷ ва оила ҳимоя 

мекунад, аммо оилаҳо аксар вақт ба духтарони ноболиғ фишор меоварданд, ки бар 

хилофи иродаи худ издивоҷ кунанд. Бинобар сабаби баланд будани маблағи 

бақайдгирии издивоҷ, никоҳи динӣ аксаран ҷойгузини издивоҷи шаҳрвандӣ мешуд. 

Нажодпарастии системавӣ ё зӯроварии этникӣ ва табъиз 

Конститутсия барои ҳама шаҳрвандон, сарфи назар аз мансубияти этникӣ ва миллӣ, 

дар назди қонун ҳимояи баробарро пешбинӣ мекунад. Дар кишвар ягон ҳодисаи 

ҷиддии хушунати миллиятӣ ба қайд гирифта нашудааст ва ҳеҷ гуна бартарият ё 

табъизи расмӣ нисбати ақаллиятҳои этникӣ вуҷуд надошт. Дар моддаи 1 Қонун «Дар 



бораи танзими анъана ва ҷашну маросимҳо» омадааст: «Ақаллиятҳои миллӣ дар риоя 

намудани анъана, ҷашну маросимҳои худ озоданд». 

Кўдакон 

Бақайдгирии таваллуд: Кӯдакон шаҳрвандиро аз рӯи таваллуд дар қаламрави кишвар 

ё аз волидони худ мегиранд. Ҳеҷ гузорише дар бораи радди сабти номи таваллуд бар 

асоси табъиз ба қайд гирифта нашудааст. Ҳукумат вазифадор аст, ки ҳамаи 

таваллудҳоро ба қайд гирад. 

Таҳсил: Таълими ройгон ва умумӣ то 16-солагӣ ё хатми синфи 9 ҳатмист. ЮНИСЕФ 

гузориш дод, ки ҳузури кӯдакони синфҳои ибтидоӣ дар мактаб ба таври умум хуб буд, 

аммо духтарон ба беаҳамиятӣ дучор меомаданд, зеро волидон аксар вақт дар таҳсил ба 

писаронашон афзалият медоданд, ки онҳоро таъминкунандаи оянда медонистанд.   

Муносибати бераҳмона бо кӯдакон: Кумитаи кор бо занон ва оила ва шӯъбаҳои 

минтақавии ҳифзи ҳуқуқи кӯдакон масъули ҳалли мушкилоти зӯроварӣ нисбати 

кӯдакон мебошанд. Ҳарчанд қонун ба кӯдакон ҳақ додааст, ки бидуни зӯроварӣ 

зиндагӣ кунанд, муносибати бераҳмона бо кӯдакон ҳамчун амали ҷиноятӣ эътироф 

нашудааст. Дарёфти омори боэътимод дар бораи паҳншавии бадрафторӣ бо кӯдакон 

хеле душвор аст, зеро аксари хушунаткорон аъзои оилаанд ва қурбониён аз эътирофи 

кардани бадрафторӣ бо онҳо метарсанд.  

Издивоҷи барвақт ва маҷбурӣ бо кӯдакон: Синну соли ҳадди ақали қонунии 

издивоҷи мардон ва занон 18 мебошад. Дар ҳолатҳои истисноӣ, ки судя бояд муайян 

кунад, масалан, дар мавриди ҳомиладорӣ, зану шавҳар инчунин метавонанд ба суд 

барои поён овардани синни издивоҷ, яъне то 17, муроҷиат кунанд. Никоҳи суннатӣ бо 

ноболиғон дар деҳот бештар паҳн шудааст.  

Қонун издивоҷи маҷбурии духтарони аз 18-сола хурд ё бастани шартномаи ақди никоҳ 

бо духтари аз 18-сола хурдро манъ мекунад. Аммо оилаҳо аксар вақт ба духтарони 

ноболиғ фишор меоранд, ки бар хилофи хоҳишашон издивоҷ кунанд. Барои издивоҷи 

бармаҳал ҷарима ё то шаш моҳ ҳабс пешбинӣ шудааст. Барои издивоҷи маҷбурӣ то 

панҷ сол ҳабс пешбинӣ шудааст. Ҳолатҳое мешавад, ки ҷуфтҳо издивоҷро дар ҷое сабт 

карда наметавонанд, чун яке аз ҳамсарони оянда аз 18-сола хурдтар мебошад. Дар ин 

ҳолат бисёриҳо ходими динро дар маҳалли худ даъват мекунанд ва маросими арӯсиро 

мегузаронанд. Бе шаҳодатномаи сабти асноди ҳолати шаҳрвандӣ, арӯс ҳуқуқи қонунии 

маҳдуд дорад. Тибқи маълумоти Дафтари Ваколатдор оид ба ҳуқуқи инсон, дар соли 

2018 (охирин соле, ки аз рўи он маълумот дастрас аст) дар ҷумҳурӣ 30 ҳолати издивоҷи 



ғайриқонунии шахсони ноболиғ ба қайд гирифта шудааст ва камбизоатӣ сабаби 

асосии издивоҷи бармаҳал ҳисобида мешавад.  

Истисмори ҷинсии кӯдакон: Қонун истисмори тиҷории ҷинсии кӯдакон ва 

порнографияи кӯдаконро манъ кардааст. Дар моҳи январ ҳукумат ба кодекси ҷиноятӣ 

тағйирот ворид кард. Дар натиҷа, қонун ҳоло хариду фурӯши кӯдаконро манъ кардааст 

ва муқаррароте ворид шудааст, ки амали истисморро ҳамчун хариду фурӯши инсон 

тафсир медиҳад. Синну соли ҳадди ақал барои алоқаи ҷинсӣ бо ризоияти ҳарду тараф 

16-солагӣ мебошад. Мувофиқи маълумоти ташкилоти ҷамъиятие, ки бо қурбониёни 

хушунати хонаводагӣ, истисмори ҷинсӣ ва хариду фурӯши инсон кор мекунад, якчанд 

ҳолатҳое буданд, ки аъзои оила ё шахсони сеюм кӯдаконро дар клубҳои шабона ва 

хонаҳои шахсӣ ба танфурӯшӣ маҷбур мекарданд.  

Ҷинояти байналмилалии кӯдакрабоӣ: Тоҷикистон узви Конвенсияи 1980-и Гаага дар 

бораи ҷанбаҳои шаҳрвандӣ-ҳуқуқии кӯдакрабоӣ нест. Барои дарёфти гузориши 

солонаи Департаменти давлатӣ оид ба рабудани кӯдакон аз сӯи волидайн дар сатҳи 

байналмилалӣ ба сомонаи https://travel.state.gov/content/travel/en/International-Parental-

Child-Abduction/for-providers/legal-reports-and-data/reported-cases.html ташриф оваред. 

Яҳудситезӣ  

Дар мавриди амалҳои зидди яҳудиҳо ҳеҷ хабари нарасидааст. Ҷамъияти хурди 

яҳудиёни кишвар ибодатгоҳе дорад ва ба ҳеҷ фишори ошкорои ҳукумат ва дигар 

фишорҳои ҷомеа дучор нашудааст. Муҳоҷирати яҳудиён ба дигар кишварҳо идома 

ёфтааст. 

Қочоқи одамон  

Барои дарёфти гузориши Департаменти давлатӣ оид ба қочоқи одамон ба сомонаи 

https://www.state.gov/trafficking-in-persons-report/ ташриф оваред. 

Шахсони маъюб  

Қонун дар бораи ҳифзи иҷтимоии маъюбон нисбати шахсоне, ки дорои нуқсонҳои 

ҷисмонӣ ё зеҳнӣ, аз ҷумла нуқсонҳои ҳассосӣ ва рушд мебошанд, татбиқ карда 

мешавад. Қонун табъизро нисбати маъюбон дар шуғл, таҳсил, дастрасӣ ба тандурустӣ 

ва дигар хизматрасониҳои давлатӣ манъ мекунад, аммо муассисаҳои давлатӣ ва хусусӣ 

ин қонунро риоя намекунанд. Қонун талаб мекунад, ки биноҳои давлатӣ, мактабҳо, 

беморхонаҳо ва нақлиёт, аз ҷумла парвозҳо тариқи ҳавопаймо барои маъюбон дастрас 

бошанд, аммо ҳукумат ҳеҷ иттилое дар бораи иҷрои ин муқаррарот надодааст, 

https://travel.state.gov/content/travel/en/International-Parental-Child-Abduction/for-providers/legal-reports-and-data/reported-cases.html
https://travel.state.gov/content/travel/en/International-Parental-Child-Abduction/for-providers/legal-reports-and-data/reported-cases.html
https://www.state.gov/trafficking-in-persons-report/


гарчанде ки мақомот кӯшиш мекунанд ин стандартҳоро дар биноҳои навбунёдшудаи 

ҳукуматӣ татбиқ кунанд. 

Бисёре аз кӯдакони имконияташон маҳдуд натавонистанд дар мактаб таҳсил кунанд, 

зеро табибон онҳоро «аз нуқтаи назари тиббӣ» ба талабот ҷавобгӯ ҳисоб намекарданд. 

Кӯдаконе, ки «аз ҷиҳати тиббӣ номувофиқ» дониста шуданд, дар мактабҳои махсуси 

давлатӣ ҷойгир карда шуданд, яъне мактабҳо барои шахсони дорои нуқсонҳои 

ҷисмонӣ ва зеҳнӣ. Духтурон тасмим мегирифтанд оид ба он, ки талабагон ба омӯзиши 

кадом фанҳо қодир ҳастанд ва мудирони мактабҳои давлатӣ метавонистанд талаботро 

барои ба синфи оянда гузаштани талабагон бо салоҳдиди худ тағйир диҳанд. 

Ҳукумат ба Комиссия оид ба риояи ҳуқуқи байналмилалии инсон, Ҷамъияти маъюбон 

ва инчунин сохторҳои давлатии маҳаллӣ ва минтақавӣ супориш дод, ки ҳуқуқҳои 

маъюбонро ҳифз кунанд. Гарчанде ки ҳукумат биноҳои истиқоматии гуруҳӣ ва 

иншоотҳои тиббиро барои маъюбон дастгирӣ мекард, ин иншоотҳо дар ҳолати бад 

қарор доштанд. 

Гурӯҳҳои ҳифзи ҳуқуқи маъюбон метавонанд мунтазам бо мақомоти давлатӣ мулоқот 

кунанд. Ќобили қайд аст, ки дар байни роҳбарияти кишвар маъюбон нестанд. 

Доғи иҷтимоӣ бар асари ВИЧ / СПИД 

ВИЧ ва бар асари он - доғи иҷтимоӣ ва табъиз, падидаи маъмул дар ҷомеа гардидааст. 

Ба ин категория коргарони тиҷорати шаҳвонӣ, мардоне, ки бо мардон алоқаи ҷинсӣ 

мекунанд, ашхоси тазриқкунандаи маводи мухаддир ва трансгендерҳо дохил 

мешаванд. Ба одамони мубталои ВИЧ/СПИД аксар вақт хидматрасониҳои муҳим рад 

карда мешуданд, онҳо ба сабаби табъизи иҷтимоӣ дар ҷамоатҳои худ дастгирӣ ёфта 

наметавонистанд ва аз ҷониби аъзоёни ҷамоат ва милитсия таъқиб мешуданд. Дар 

давоми сол сирояткунии ВИЧ аз рўи қонун ҷиноят эътироф гардид. 

Ҳукумат дар 140 муассиса санҷиши ройгони ВИЧ-ро пешниҳод кард; барои шахси аз 

санҷиш гузашта огоҳонии шарикаш ҳатмӣ ва анонимӣ буд. Созмони ҷаҳонии 

тандурустӣ қайд кард, ки мақомоти Тоҷикистон ба маҳбусон, даъватшавандагон ба 

сафи артиш, кӯдакони бепарастор, паноҳандагон ва шахсоне, ки раводид, иҷозаи 

иқомат ё шаҳрвандӣ мехоҳанд дарёфт намоянд, ба таври мунтазам пешниҳод 

мекарданд, ки аз санҷиши ВИЧ гузаранд.  

Амалҳои хушунатомез, ҷурмангорӣ ва дигар бадрафториҳо дар робита 

ба гароиши ҷинсӣ ва ҳувияти гендерӣ  



Дар Тоҷикистон муносибати ҷинсии ҳамҷинсҳо дар баробари муносибати ҷинси 

байни ҷинсҳои муқобил бо ҳамон синну соли ризоият қонунӣ карда шудааст. Бо 

вуҷуди ин, қонун ҳимояи ҳуқуқӣ аз табъиз бар асоси гароиши ҷинсӣ ё ҳувияти 

гендериро таъмин намекунад. Дар саросари кишвар, бино бар хабарҳо, одамони 

лесбиян, ҳамҷинсгаро, бисексуал, трансгендер, ҳамҷинсгаро ва интерсекс (LGBTQI+) бо 

таҳдиди он, ки онҳо мутаалиқ ба ҷамъияти LGBTQI+ ҳастанд ё ба мансубият доштан ба 

LGBTQI+ гумонбар дониста мешаванд ба таҳқири ҷисмонӣ ва равонӣ, таъқиб, шантаж 

ва истисмор дучор мешаванд. Хусусан, ба онҳо таҳдид мекунанд, ки сирри онҳо ба аҳли 

хонавода ва дӯстонашон ошкор карда мешавад. Як нафар хабар дод, ки ҳангоми 

сайругашт дар Душанбе ба далели гароиши ҷинсӣ мавриди ҳамлаи ҷисмонӣ қарор 

гирифт. Вай гуфт, ки қасди хабар додан дар бараи ин ҳамларо надорад.  

Мақомоти баландпояи ҳукумат дар гузашта изҳор доштанд, ки татбиқ шудани ҳифзи 

ҳуқуқи LGBTQI+ хилофи арзишҳои ахлоқии ҷомеаи тоҷик буда ва бисексуализм, 

лесбиянӣ ва ҳамҷинсгароӣ «патологияи шахсият» ва ҷамъияти «LGBTQI+»-ро 

«одамони дорои бемории равонӣ» номиданд.  

Намояндагони LGBTQI+ қурбони таъқиби милитсия шудаанд ва бисёре аз кормандони 

милитсия таҳдид мекунанд, ки нафарони LGBTQI+-ро барои нақзи «тартиботи 

ҷамъиятӣ» ҳабс мекунанд, яъне барои ҷинояте, ки воқеан вуҷуд надорад. 

Намояндагони LGBTQI+ гоҳ-гоҳ бо таҳдиди латукӯби оммавӣ аз ҷониби аъзои 

ҷамоатҳо рӯбарӯ мешаванд. Намояндагони LGBTQI+ иддао карданд, ки кормандони 

ҳифзи ҳуқуқ аз аъзоёни ҷамъияти LGBTQI+ бо таҳдиди он, ки ба корхона ва ё оила 

сирри онҳоро фош мекунанд, пул ситонидаанд.   

Намояндагони LGBTQI+ бо табъизи ҷиддии иҷтимоӣ рӯбарӯ мешаванд ва дар сурати 

ошкор шудани сирри онҳо, хатари аз даст додани ҷои кор ва доғдор шудан дар ҷомеа 

рўбарў мешаванд. 

Дар баъзе мавридҳо, нафарони LGBTQI+ бо мақсади истисмори шаҳвонӣ маврид 

хариду фурӯш қарор гирифтаанд. Тибқи гузоришҳо, ҷиноятҳо дар заминаи нафрат 

алайҳи нафарони LGBTQI+ бе таваҷҷуҳ монданд. Намояндагони LGBTQI+ иддао 

карданд, ки кормандони соҳаи тиб нисбати шахсони LGBTQI+ табъиз ва тангкуниро 

раво диданд. Гурӯҳҳои ҳомии ҳуқуқи башар ва беҳдоштии LGBTQI аз таъқиби мақомот 

ва рӯҳониён, аз ҷумла таҳдиди хушунат ва ҳамчунин монеъ шудан ба фаъолияти онҳо 

аз ҷониби Вазорати тандурустӣ, хабар доданд.   

Тибқи гузоришҳо, ниҳодҳои давлатӣ руйхати садҳо нафарро аз ҷамъияти LGBTQI+ дар 

доираи як маърака барои тарғиби рафтори ахлоқӣ ва ҳифзи гурӯҳҳои осебпазири 

ҷомеа нигоҳ медоранд. 



Барои трансгендерҳо аз ҳукумат гирифтани ҳуҷҷатҳои нави расмӣ мушкил буд. Қонун 

тағйир додани ҷинсро дар ҳуҷҷатҳои тасдиқкунандаи шахсият танҳо дар сурате иҷозат 

медиҳад, ки ҳуҷҷати ваколатдор аз ҷониби ташкилоти тиббӣ пешниҳод карда шавад. 

Бисёре аз табибон аз тарси таъқиби ҳукумат ва ё ба иллати эътиқоди шахсии худ аз 

додани чунин ҳуҷҷат худдорӣ мекунанд. 

Оид ба таҳқиқи парвандаи ҷиноӣ аз сўи Прокуратураи генералӣ дар моҳи ноябри соли 

2020 дар робита ба ҳодисаи латукӯб шудани як донишҷӯи ошкоро ҳамҷинсгарои 

донишгоҳи Душанбе иттилоъи тозае дастрас нашудааст. Ба гуфтаи ин донишҷӯ, ки ба 

хотири амнияти шахсиаш номаш ифшо намешавад, ҳамкоронаш дар сартарошхонае, 

ки ӯ кор мекунад, пас аз огоҳ шудан аз гароиши ҷинсияш ӯро то беҳушшавӣ латукӯб 

карданд. Табибон пас аз муоинаи тиббӣ ба хулосае омаданд, ки ҷоғаш аз чанд ҷой 

шикаста ва мағзи сараш сахт осеб дидааст. 

Қисми 7. Ҳуқуқи коргарон 

a. Озодии иттиҳодияҳо ва ҳуқуқ ба гузаронидани музокираҳои 

дастаҷамъӣ 

Қонун ҳуқуқи таъсис ва пайвастан ба иттифоқҳои касабаро пешбинӣ мекунад, аммо 

сабти номи ҳамаи созмонҳои ғайриҳукуматӣ, аз ҷумла иттифоқҳои касабаро талаб 

мекунад. Қонун инчунин пешбинӣ мекунад, ки фаъолияти иттифоқҳои касаба, ба 

мисоли музокираҳои дастаҷамъӣ (коллективӣ), ба истиснои «ҳолатҳои 

пешбининамудаи қонун» аз дахолат озоданд, аммо қонун чунин ҳолатҳоро муайян 

намекунад. Шартномаҳои коллективӣ 90 фоизи коргарони бахши расмиро фаро 

гирифтанд. 

Коргарон ҳақ доранд корпартоӣ кунанд, аммо қонун талаб мекунад, ки ҷамъомадҳо ва 

дигар амалҳои оммавӣ иҷозати пешакии расмӣ дошта бошанд. Чунин муқаррарот 

имкониятҳои иттифоқҳои касабаро дар ташкили тазоҳурот маҳдуд месозад. Қонун 

ҳуқуқи ташкил ва бурдани музокираҳои дастаҷамъиро пешбинӣ мекунад, аммо он 

табъизи зидди иттифоқи касабаро манъ намекунад. Ҳукумат риояи муассири қонунро 

таъмин накард, гарчанде ки ҷазо барои қонунвайронкуниҳо бо ҷазоҳо аз рўи дигар 

қонунҳои марбут ба рад кардани ҳуқуқҳои шаҳрвандӣ мутаносиб буд.  

Коргарон ба иттифоқҳои касаба мепайвастанд, аммо ҳукумат аз воситаҳои ғайрирасмӣ 

барои истифодаи назаррас ба меҳнати муташаккил, аз ҷумла ба интихоби роҳбарони 

иттифоқҳои касаба, истифода мебурд. Федератсияи иттифоқҳои касабаи Тоҷикистон, 

ки зери назорати ҳукумат аст, манфиатҳои коргаронро ба таври муассир ифода 

намекунад. Тибқи бархе аз гузоришҳо, ҳукумат баъзе шаҳрвандонро маҷбур мекард, ки 



ба иттифоқҳои касабаи аз ҷониби давлат тасдиқшуда пайванданд ва ба ташкили 

иттифоқҳои мустақил монеъ шуданд. Ҳолатҳои таҳдид ё зӯроварии мақомоти давлатӣ 

нисбати иттифоқҳои касаба ба қайд гирифта нашудааст; аммо таъсири ҳукумат 

коргаронро аз истифодаи пурраи ҳуқуқҳояшон монеъ гардид. Аксари шикоятҳои 

коргарон бо миёнаравӣ байни кормандон, бо дастгирии иттифоқҳои касаба ва 

корфармо ҳал карда шуданд. Хабарҳои тасдиқнашуда аз як қатор манбаъҳо дар дохили 

кишвар мерасиданд, ки шаҳрвандон гӯё аз тарси таъқиби ҳукумат аз корпартоӣ 

худдорӣ мекарданд.  

Ташкилотҳои ҷамъиятии меҳнатӣ, ки ҳамчун иттифоқҳои касаба номбар нашудаанд, 

дар ҳимояи ҳуқуқи коргарон нақши ҳадди ақал бозиданд, зеро фаъолияти онҳо 

комилан ва озодона манъ карда шудааст.  

Кормандони амнияти давлатӣ рӯзи 15 март чаҳор коргари баҳси як хоҷагии деҳқонии 

ноҳияи Восеъро бозпурсӣ карданд. Дар авоили моҳи март даҳҳо нафар аз сокинони 

деҳот алайҳи соҳиби нави хоҷагии деҳқонӣ, ки танҳо ба нафъи тухмипарварӣ ба 

сокинони деҳот иҷозаи кишти гандум ва зироатҳои дигарро надод, эътироз ташкил 

карданд. Сокинони деҳа гуфтанд, ки онҳо аз даромади рӯзгорашон маҳрум монданд. 

Мақомот коргаронро пас аз бозпурсӣ раҳо карданд ва ваъда доданд, ки баҳсро пас аз 

ҷашни Наврӯз дар моҳи апрел ҳал хоҳанд кард, аммо ин баҳс то ҳанўз ҳал нашудааст.  

b. Манъи меҳнати маҷбурӣ ва ҳатмӣ 

Қонун аксари шаклҳои маҷбур кардан ба меҳнатро, ба истиснои рўбучини кӯчаҳо 

(ҳашар ё шанбегӣ), корҳо дар артиш ва корҳои дорои «аҳамияти иҷтимоӣ», манъ карда 

ва ҷиноят эътироф мекунад. Кӯдакон ва болиғон дар мавсими пахтачинӣ ва дар 

истеҳсоли меваҳои хушк мавриди меҳнати маҷбурӣ қарор мегиранд. Тибқи 

гузоришҳо, ҳукумат дар доираи як маъракаи шанбегӣ бархе аз шаҳрвандонро ба 

корҳои ҷисмонӣ, аз қабили тоза кардани роҳҳо ва нигоҳубини боғҳо маҷбур кардааст. 

Шанбегӣ як анъанаи даврони шӯравӣ аст, ки дар он мардум маҷбуран, илова бар кори 

муқаррарии музднокашон, барои кумак ба ҷомеа ё лоиҳаи махсус «ихтиёрӣ» 

мешаванд. Шанбегиҳо маъмулан ба як лоиҳаи ҳукуматӣ ё ҷомеа тамаркуз мекунанд, 

аммо хабарҳо расидаанд, ки ширкатҳои хусусӣ низ бо истифода аз шанбегӣ 

коргаронро маҷбур мекунанд, ки дар лоиҳаҳои бузурги гурӯҳӣ, аз қабили тармими 

тарабхонае, ки ба наздикӣ боз шавад, кор кунанд. Ҳукумат ин навъҳои меҳнатро кори 

маҷбурӣ намеҳисобад. Бархе аз шаҳрвандони Афғонистон ва Бангладеш қурбонии 

кори иҷборӣ дар ин кишвар, аз ҷумла дар соҳаи сохтмон шудаанд. Кормандони 

муассисаҳои давлатӣ баъзан вазифадор мешуданд, ки корҳои кишоварзиро дар берун 

ва илова ба кори муқаррарии худ иҷро кунанд. 



Ҳукумат риояи ин қонунҳоро самаранок таъмин накард. Захираҳо, санҷишҳо ва чораҳо 

барои ислоҳ кардани вазъият барои ҳалли мушкилоти марбут ба меҳнати маҷбурӣ 

нокифоя буданд. Ҳарчанд ҷазо барои роҳ додан ба истифодаи меҳнати маҷбурӣ сахт ва 

мутаносиб бо ҷазо барои дигар ҷиноятҳои ҷиддӣ буд, мақомот нисбат ба солҳои қаблӣ 

шумораи камтари одамонеро, ки дар қочоқи меҳнати маҷбурӣ гумонбар шудаанд, 

тафтиш, таъқиб ва маҳкум кард. Ҳукумат татбиқи механизми миллии муроҷиатро 

идома дод, ки он расмиёти хаттӣ барои муайян кардан, муроҷиат кардан ва 

расонидани кӯмак ба қурбониёни хариду фуруши одамонро дорад. Созмонҳои 

ғайридавлатӣ хабар доданд, ки дар бисёр мавридҳо, вақте ки мақомот ҷабрдидагонро 

муайян мекарданд, онҳоро боздошт менамуданд, вале зиндонӣ намекарданд. 

Ҳамчунин, гузориши Департаменти Давлатӣ дар мавриди хариду фурӯши одамонро 

дар сомонаи https://www.state.gov/trafficking-in-persons-report/ дарёфт намоед.  

c. Манъи меҳнати кӯдакон ва синну соли ҳадди аққал барои қабул ба 

кор 

Қонун ҳама шаклҳои бадтарини меҳнати кӯдаконро манъ мекунад. Синну соли ҳадди 

аққал барои қабули кӯдакон ба кор 16-солагӣ аст. Бо вуҷуди ин, кӯдакон метавонанд 

дар синни 15-солагӣ бо иҷозати иттифоқи касабаи маҳаллӣ кор кунанд. Тибқи қонун, 

кӯдакони аз 18-сола хурдтар метавонанд на бештар аз шаш соат дар як рӯз ва 36 соат 

дар як ҳафта кор кунанд. Қонун танҳо нисбати шуғли шартномавӣ татбиқ мешавад ва 

кӯдакони то ҳафтсола метавонанд дар корҳои хонагӣ ва кишоварзӣ, ки алоҳида ҳамчун 

кӯмак ба оила тасниф мешавад, иштирок кунанд. Ҳукумат риояи қонунро ба таври 

самаранок таъмин накард ва бисёр кӯдакони то 15-сола дар кишвар меҳнат мекарданд. 

Бисёр кӯдакони аз 10-сола хурд дар бозорҳо кор мекарданд ё дар кӯча мол 

мефурӯхтанд. Дар аксари мавридҳо меҳнати кӯдакон дар дохили хонавода ва дар 

кишоварзӣ мушоҳида мешуд. Баъзе кӯдакон корҳои хатарнокро иҷро мекарданд.  

Таъмини риояи қонунҳои марбут ба меҳнати кӯдакон ба дӯши Прокуратураи 

генералӣ, Вазорати адлия, Вазорати ҳифзи иҷтимоии аҳолӣ, Вазорати корҳои дохилӣ 

ва идораҳои дахлдори ҳукуматҳои маҳаллӣ ва минтақавӣ вогузор шудааст. 

Иттифоқҳои касаба инчунин барои хабар додани ҳама гуна ҳолатҳои қонуншиканиҳо 

дар истихдоми ноболиғон масъуланд. Шаҳрвандон метавонанд парвандаҳои 

ҳалношудаи марбут ба меҳнати кӯдаконро ба Прокуратураи генералӣ барои тафтиш 

пешниҳод кунанд. Гузоришҳо дар бораи қонуншиканиҳои мазкур кам ба қайд гирифта 

шуданд, зеро аксари кӯдакон ғолибан барои кӯмак ба оила машғул мешуданд. Хабарҳо 

мерасиданд, ки комиссариатҳои ҳарбӣ кӯдакони аз 18-сола хурдро аз ҷойҳои ҷамъиятӣ 

рабуда ва онҳоро ба хизмати ҳатмии ҳарбӣ барои иҷрои квотаҳои маҳаллӣ сафарбар 

кардаанд. 

https://www.state.gov/trafficking-in-persons-report/


Ҳукумат бо Созмони Байналмилалии Муҳоҷират (СБМ) барои ҷилавгирӣ аз 

истифодаи кори иҷбории кӯдакон ҳамкорӣ мекунад. Бе маълумоти ҳамаҷониба дар 

соҳаи пахтакории кишвар паҳншавии меҳнати кӯдаконро баҳо додан ғайриимкон буд. 

Инчунин барои шиносоӣ бо Рӯйхати молҳое, ки аз ҷониби меҳнати кӯдакон ё меҳнати 

маҷбурӣ истеҳсол мешаванд (аз ҷониби Департаменти меҳнати ИМА омода карда 

шудааст), ба сомонаи https://www.dol.gov/agencies/ilab/reports/child-labor/list-of-goods 

ташриф оваред. 

d. Табъиз дар робита ба кору касб 

Қонун табъизро нисбат ба меҳнат ва шуғл аз рӯи нажод, ҷинс, гендер, маъюбият, забон, 

вазъи мусбати сироят бо ВИЧ, дигар бемориҳои сироятӣ ё вазъи иҷтимоӣ манъ 

мекунад. Қонун табъизи коргаронро аз рӯи ранги пӯст, мазҳаб, афкори сиёсӣ, миллат, 

шаҳрвандӣ, гароиши ҷинсӣ ва синну сол ба таври мустақим манъ намекунад. 

Ба шахсони дорои шаҳрвандии хориҷӣ, аз ҷумла шаҳрвандии ду давлат ва шахсони бе 

шаҳрвандӣ, ишғоли мансабҳои муайян дар бахши давлатӣ, аз ҷумла хизмат дар 

милитсия манъ аст.  

Корфармоён бар асоси гароиши ҷинсӣ ва вазъи мусбати ВИЧ одамонро мавриди 

табъиз қарор медоданд ва милитсия маъмулан риояи қонунҳоро дар ин хусус таъмин 

намекард. Намояндагони LGBTQI+ ва ВИЧ-сироятёфтагон аз тарси таъқиби 

кормандони мақомоти ҳифзи ҳуқуқ ва боварӣ ба он, ки милитсия чора намебинад, 

шикоят накарданд 

Қонун пешбинӣ мекунад, ки занон барои кори баробар бояд музди баробар гиранд, 

аммо монеаҳои ҳуқуқӣ ва фарҳангӣ имкониятҳои касбии занонро маҳдуд мекунанд. 

Қонун 37 категорияи шуғлро номбар мекунад, ки дар онҳо ҷалби занон манъ карда 

шудааст, гӯё барои ҳимояи онҳо аз корҳои вазнин. Дар натиҷа, занон наметавонанд дар 

соҳаҳои зерин кор кунанд: энергетика, саноати маъдан, таъмини об, сохтмон, 

фабрикаҳо, кишоварзӣ ва нақлиёт. 

Ҳукумат риояи қонунҳои марбут ба табъизро ба таври муассир таъмин накард, 

ҳарчанд ки ҷазоҳо дар ин замина муодил буданд ба ҷазоҳое, ки дар қонунҳои дигари 

марбут ба ҳуқуқҳои шаҳрвандӣ пешбинӣ шудаанд.  

e. Шароитҳоии қобили қабули кор  

https://www.dol.gov/agencies/ilab/reports/child-labor/list-of-goods


Қонунҳо дар бораи музди меҳнат ва вақти корӣ: Ҳукумат ҳадди ақали музди 

моҳонаро муқаррар кард, ки ин аз хатти фақр пойинтар аст. 

Ҳафтаи корӣ расман 40 соатро ташкил медиҳад ва қонун пардохт барои иҷрои кори 

иловагиро талаб мекунад: дар ин ҳолат ду соати аввал аз рӯи ставкаи якуним ва 

боқимонда аз рӯи ставкаи дукарата пардохт карда мешавад. Аммо нисбати иҷрои 

ҳатмии кори иловагӣ маҳдудияти қонунӣ вуҷуд надорад. 

Инспексияи давлатии назорати меҳнат, муҳоҷират ва шуғли аҳолӣ дар назди Вазорати 

меҳнат, муҳоҷират ва шуғли аҳолӣ барои назорати умумии риояи қонунҳои меҳнат 

дар кишвар масъул аст. Вазорати молия риояи ҷанбаҳои молиявии қонунгузории 

меҳнатро таъмин мекунад ва Агентии назорати молиявии назди Дастгоҳи Президент 

ҷанбаҳои дигари қонунро назорат мекунад. Захираҳо, аз ҷумла шумораи нозирон, 

санҷишҳо ва абзорҳо барои таъмини риояи қонун нокифоя буданд. Инспексияи 

давлатӣ дар ду сол як маротиба санҷишҳо мегузаронад ва салоҳият дорад, ки 

санҷишҳои ғайримунтазира гузаронад ва санксияҳоро татбиқ кунад. Аммо, дар соли 

2018, Президент Раҳмон ҳамаи санҷишҳои марбут ба меҳнат дар бахши истеҳсолотро 

барои дастгирии «соҳибкорӣ» боздошта буд, бинобар ин санҷишҳо танҳо дар асоси 

шикоятҳо гузаронида шудаанд. Инспексия дар давоми шаш моҳи соли ҷорӣ оид ба 246 

санҷиши гузаронидашуда хабар дод. Инспексияи давлатӣ дар дигар соҳаҳои саноат 

ҳам санҷишҳои эълоншуда ва ҳам санҷишҳои ғайринақшавӣ гузаронд. 

Ҳукумат риояи муассири қонунҳо дар бораи музди меҳнат ва вақти кориро таъмин 

намекунад. Барои вайрон кардани қонунҳои мазкур ҷазоҳои мутаносиб пешбинӣ 

шудааст, аммо муқаррароти қонунҳои мазкур татбиқ намешаванд. Ҳукумат ба 

кормандони худ барои кори изофӣ музд намедиҳад. Музди кори изофӣ дар тамоми 

ҷанбаҳои нерўи корӣ номувофиқ буд. 

Бехатарӣ ва ҳифзи саломатӣ дар ҷои кор: Стандартҳои бехатарӣ ва ҳифзи саломатӣ 

дар ҷои кор дар соҳаҳои асосии саноати кишвар қобили татбиқ ҳастанд, аммо аҳён-

аҳён истифода бурда мешаванд. Нозироти давлатии меҳнат, муҳоҷират ва шуғли аҳолӣ 

низ барои риояи стандартҳои ҳифзи меҳнат ва техникаи бехатарӣ масъул аст. Ҳукумат 

риояи ин стандарҳоротаъмин намекунад, ки яке аз сабабҳои он ҷой доштани фасод ва 

маоши пасти нозирон аст. Барои вайрон кардани техникаи бехатарӣ ва ҳифзи 

саломатӣ дар ҷои кор ҷазои мутаносиб пешбинӣ шудааст. Қонун ба коргарон ҳуқуқ 

медиҳад, ки бидуни тарси аз даст додани ҷойи корӣ аз шароити зарарноки меҳнат даст 

кашанд, аммо коргарон аз ин ҳуқуқ хеле кам истифода мебурданд. Тибқи иттилои 

расонаҳо, кормандони тиббие, ки бо беморони COVID-19 кор мекунанд, барои шикоят 

аз дастрасӣ ба таҷҳизоти муҳофизати инфиродӣ аз кор ронда шудаанд. Дар давоми сол 

ягон ҳодисаи нохуши истеҳсолӣ, ки боиси марг ё ҷароҳати вазнини коргарон гардид, 



рух надодааст, гарчанде аксари коршиносон ба ин боваранд, ки фалокат дар ҷойи кор 

мунтазам рух медиҳад. Деҳқонон ва коргарони соҳаи кишоварзӣ, ки бештар аз 60 

фоизи меҳнаткашони мамлакатро ташкил медиҳанд, дар шароити душвор кор 

мекунанд. Музди меҳнат дар соҳаи кишоварзӣ дар муқоиса бо ҳамаи дигар соҳаҳо 

пасттарин аст. Бисьёре аз коргарон дар шакли натура музд мегирифтанд. Нокомии 

ҳукумат дар таъмини ҳуқуқи заминистифодабарӣ ва ҳифзи ҳуқуқи соҳибзаминӣ боиси 

маҳдуд шудани имконоти ҳукумат дар ҳифзи ҳуқуқи кормандони соҳаи кишоварзӣ 

гардидааст. 

Сектори ғайрирасмӣ: Сектори ғайрирасмӣ 60 фоизи иқтисодиётро ташкил медиҳад. 

Системаи назорат ё танзими шароити кор дар секторҳои кишоварзӣ ва ғайрирасмӣ 

вуҷуд надошт. Ба коргарони ғайрирасмӣ қонунҳо оид ба музди кор, соатҳои кор, 

техникаи бехатарӣ ва ҳифзи саломатӣ дар ҷои кор амал намекунанд. 

 


